
Hesu Cristo rembiexa ukakwe
apocalipse de Joao

1 Yma va'ekwe Nhandejary ohexa uka Hesu
Cristo-pe mbava'e pa oiko-ta nhande-vy.
Ndahi'aréi ko oiko va'erd nhande-vy oiko-ta.
Omombe'u ixupe omombe'u jevy hagwa Ojehe
ojerovia va'e kweéry-pe.

Upéi Hesu Cristo ombou gwembigwai yvay
pygwa va'e ohexa uka jevy hagwa Jodo-pe ikéra-py
vérami. Upéi okéra-py vérami ohexa va'ekwe Jodo
ohai kwatia-rehe oikwaa uka hagwa enterovéa-
pe. 2Opamba'e ohexa va'ekwe, ohendu va'ekwe
ohaipa kwatia-rehe omombe'u-vy. Anhete teegwa
ko kwatia pygwa Nhandejary nhe'e Hesu Cristo
ohexa uka va'ekwe Jodo-pe. Gwembiexagwe katu
ohai va'ekwe Jodo kwatia-rehe.

3 Ovy'a va'erd voi ko kwatia nhe'd omonhe's
va'e. Ovy'a voi ave ard henduhary ogwata ramo
oiko-vy hemimombe'ukwe-rupi. Ndahi'arevéi-ma
oiko va'erd nhande-vy. Oiko-ma va'erd ko va'e
nhe'é¢ nhane renonderd omombe'u va'ekwe.

Jodo ohai kwatia nhe'é sete tetd-my oiko va'e
Hesu reroviaha kwéry pegwarda

4Xe, Jodo, ahai-ta ko va'e kwatia nhe'é sete teta-
my oiko va'e pegward kwatia. Hesu reroviaha
onhomboaty aty va'e Asia yvy-rupi oiko va'e kwéry
pegward kwatia ahai-ta.

Tapende rovasa pord pende rexakwaa rei-vy
Nhandejary. Tapene mbopy'agwapy ave. Nhan-
dejary ha'e voi va'e. Yma gwive voi oiko va'ekwe.
Ha opa e'y reheve joty oiko va'era.

Tapende rovasa pord pende rexakwaa rei-vy.
Tapene mbopy'agwapy ave upe Nhandejary man-
daha renda-py okwa va'e, sete nhe'é marangatu
Tupad Nhandejary gwapy haty renonde-py okwa
va'e. S Tapende rovasa pord pende rexakwaa-
vy pene mbopy' agwapy-vy ave Hesu Cristo. Ha'e
anhete teegwa va'e voi. Omano ete rire ha'e
onhemoigove jevy oikove jevy-ma va'ekwe. On-
hypyri va'ekwe nhande-vy omano va'ekwe atyra-
gwi opu'd jevy va'erd oikove jevy hagwa. Ko yvy
pygwa mburuvixagwasu oiko va'e kwéry ruvix-
ave voi Hesu. Ha'e nhande rayhuha voi. Omano
va'ekwe oipe'a hagwd nhandéhegwi nhane rem-
biapo vaikwe. Gwugwy avyte-py omano-gwi
nhande py'a omopoti va'ekwe.* 6 Gwe'yirad voi
nhande pe'a va'ekwe. “Pa'i-rami peiko va'erd
xe Ru-pe. Nhandejary ramo oiko va'erd peé-my
xe Ru” he'i nhande-vy nhande pe'a-vy. Upéa-
gwi tanhamomba'egwasu meme katu Hesu Cristo-
pe. Toiko ha'e imburuvixagwasu ijapy e'y reheve.
Amém.”

7 Pema'dé katu, ou-ta Hesu. Araigwasu avyte-
rupi ogwejy-tama ou-vy. Ha'e ojehexa uka-ta
entéro va'e-pe ogwejy ou-vy ramo. Gwi ikutuhare
jepe ohexa-ta ave ixupe igwejy igwahé& ramo. Opa
va'e ko yvy arigwa onhemboasy arad ohexa ou-ma
ramo. Upe va'e aipota voi. Amém.”

* 1:5 8518927 T 1:6 £x19.6  1:7 Dn7.13;Zc 12.10

8 Tupa Nhandejary onhemombe'u nhande-vy:
“Mba’e ypyrta ramo voi aiko-ma xe va'ekwe. Ipaha
rire ave xe aiko joty. Mba'e nheypyrtiha voi
ko xe. Mba'e paha voi ave ko xe”*
he'i 6jehe onhemombe'u-vy.
Ha'e ko Tupa tee voi. Ha'e va'e voi. Yma gwive
oiko va'ekwe opa e'j va'e voi ha'e. Ha'e ipu'aka tee
va'e voi entéro va'e rehe.

Hesu, imba'egwasuha reheve ojehexa uka
va'ekwe Jodo-pe

9 Xe, Jodo, ahexa va'ekwe Hesu ojehexa uka
ramo xe-vy. Xe Kéra-py rei vérami aiko jave ahexa
va'ekwe ixupe. Xe, Jodo, pende re'yi va'e. Hesu-
rehe jajerovia-gwi nhande jaiko ojoe'yi kweéry
ramo. Hese ha-pyjahasa asy asyjaiko-vy. Upejave
nhanhemokiriri katu Nhandejary Nhande Ruvix-
agwasu ary-rehe ha'aro-vy.

Hesu-rehe ha-py aime ramo va'ekwe preso
ahexa va'ekwe ixupe. Hesegwa nhe'é¢ amombe'u
mbe'u-gwi upe anhetegwa nhe'd® amombe'u
mbe'u-gwi xe moi va'ekwe preso hikwai. Ygwasu
mbyte-py oi va'e yvy'ajere héry va'e Patmos. Upe-
py aime preso jave ojehexa uka va'ekwe xe-vy
Hesu.

10 Petei domingo-py Nhandejary Nhe'€
Marangatu tee va'e petei onhe'¢ va'e ohendu
uka xe-vy. Xe rapykwe-gwi ahendu hatd onhe'é
va'e onheandu uka-vy xe-vy. Temimbygwasu
nhe'd¢ ramigwa hatd ahendu.

11 He'i xe-vy:

* 1:8 £x3.14

—Ehai katu ne rembihexarad kwatia-rehe, he'i
va'ekwe xe-vy. —Sete tetd-my oiko va'e pegwara
kwatia ehai katu. Hesu reroviaha onhomboaty
aty va'e kwéry pegward emoi katu kwatia-rehe,

he'i. —Erehai rire eraha uka Efeso tetd mygwa-
pe. Eraha uka ave Esmirna tetd mygwa-pe ave,
Pérgamo tetd mygwa-pe ave, Tiatira tetd mygwa-
pe ave, Sardes tetd mygwa-pe ave, Filadélfia teta
mygwa-pe ave, Laodicéia tetd mygwa-pe ave, he'i
va'ekwe xe-vy ohai uka-vy. —Hesu reroviaha upe
sete tetd mygwa kwéry pegward ne rembihex-
avyra ehai katu, he'i voi va'ekwe xe-vy.

1213 Onhe'¢ ramo ajere va'ekwe ama'é ahexa
hagwd. Ajere ama'é hese-ma ramo ahexa-ma
Nhande Ryke'y tee va'e ra'e. Sete tataendy'y ouro-
gwi ijapopyre va'e ahexa. Ipa'li-my ol Nhande
Ryke'y tee va'e. Oao puku puku reheve onhembo'y
ol-vy. Ikupy peve ogwahé ijao. Ipyti'a kwaha ouro-
gwi ijapopyre. 14 Morotl hi'avy. Ovexa ragwe
potipyre moroti va'e-rami hi'dvy. Amandau-rami
hi'dvy moroti. Tata rendy-rami voi hesa nhande
resaka. 15 Ipy ave hyverapa. Bronze tata-py
ombohyku jave onhembohyvera vera va'e-rami
ipy. Inhe'&€ ryapu etei. Y hyapu hatdha-rami voi
hyapu atd inhe'd. 16 Ha opo ijakatua va'e pyte-
py ogwereko sete jasytata. Ijuru-gwi ojehexa osé
va'e. Kysepuku hadi jovai va'e ramigwa inhe'é.
Overapa va'e-rami voi hova. Hembipepa voi
hova. Kwarahy larose hembipe porad va'e-rami
omohembipepa hova.

17 Ahexa-ma ixupe-maramo ha'a ipy renonde-py.
Omano va'e-rami voi xe ha'a ipy renonde-py. Ha'e

katu oakatua gwigwa opo omoi xe-rehe.

—Ani erenhemondyi tel xéhegwi, he'l xe-vy. —
Xe ko mba'e ypyrtiha voi, he'i xe-vy. —Ipaha
ramo voi ko xe aiko va'e voi, he'i xe-vy. 18 —Xe
aikove tee va'e voi, he'i. —Amano tee va'ekwe.
Amano rire aikove jevy-ma. Ay katu ndapavéi-ma
va'erd voi aiko-vy. Namanori norivéi-ma va'era xe,
he'i. —Xe aipotaramo omano, omano ara yvypory,
ha ndaipotai ramo omano, nomanoi ave va'era.
Xe nhe'8-py ae mate omano va'erd. Xe nhe'é-py
ave omano va'ekwe opyta va'erd imbohasa asy
hagwa-py, he'i xe-vy onhemombe'u-vy.

19 —Ehai katu kwatia nhe'é. Ne rembihexavyra
ehaipa. Ay oiko va'erd ahexa uka-tama nde-vy.
Upe rire oiko jevy va'erd yvypoOry renondera-rehe
ahexa uka-tama nde-vy erehai hagwa nde kwatia-
rehe. 20 Upéa erehexa va'e-rehe aikwaa uka-ta
ave nde-vy. Sete jastata erehexa va'e Xxe po-py.
Sete tataendy'y pa'i-my anhembo'y ai-vy. Upe
va'e-rehe amombe'u-ta nde-vy. O1 sete tetd-my xe
reroviaha kwéry onhomboaty aty meme hikwai.
Upe tataendy'y he'ise upe tetad-rehe. Ha upe va'e
kwéry rerekwa ol xe remimoigwe sete ave. Jasy-
tata he'ise upe xe remimoigwe-rehe, he'li xe-vy.
Upéixa he'i xe-vy, Hesu xe-vy anho mante ojehexa
uka va'ekwe.

2

Hesu reroviaha Efeso tetd mygwa pegward nhe'é

1 —Fhai katu xe nhe'é kwatia-rehe, he'i xe-vy.
—Ffeso tetd mygwa-pe anhemonhe'&se, he'i. —Xe-
rehe ha-py onhomboaty aty va'e kwéry rerekwa-
pe xe remimoigwe pegward ehai katu xe-vy, he'i.
—XKo va'e ehai ixupe gward, he'i va'ekwe xe-vy.

—Ko xe po akatua-py areko va'e sete jasytata
va'e voi xe, he'i djehe. —Sete tataendy'y pa'ti-rupi
ogwata va'e voi ko xe, he'i ojehegwa ohai uka-
vy. 2—Ko'dy anhemonhe'8se nde-vy, he'i ohai uka-
vy. —Aikwaa pord-ma nde rekoha. Eremba'apo
apo pord meme. Eremboykepa voi teko rei-rupi
oiko va'e kwéry pendéhegwi. Ndererovia reiry
ave enterove va'e-pe. “Xe Tupd Nhandejary remi-
mondo va'e” he'i ramo peé-my, erejeapysaka pora
ereikwaa pord hagwa ijapu va'e para'e, Nhan-
dejary nhe'€ mombe'u 8'd d'dha rei para'e, Nhan-
dejary nhe'é tee omombe'u va'e para'e, oaka-gwi
rei para'e omombe'u nhe'é. Ereporandu kwaa

voi nhe'é-rehe. Ha nde katu ndererovia mo'ai voi
jjapuva'enhe'é. Aikwaa-ma katu xe nde rekokwe.

3 Xe aikwaa ave ereha'ard teeha. Ha erehasa asy
asy-ma xe-rehe ha-py. Na nde kwerdiry vyteri
joty xe ra'ard-vy. 4 Upéixa nde rekokwe porad jepe
ndavy'apairy vyteri nde-rehe ndaxe rayhugwa-
suvéi-magwi. Yma nde xe rayhu tee voi va'ekwe.
Ha dy katu ndaxe rayhuvéi-ma. Ne mandu'a ku'a
ku'a rei-ma xe-rehe. Nde resa yvuku rei-ma
mombyry-gwi xe-rehe. Upe va'e nde rekoha-rehe
Xe ndavy'ai voi.

> —Ne mandu'a katu upe nde reko poragwe-
rehe. Ay ae katu haimete ndaxe rayhuvéi-ma.
Erova jevy katu xe-rehe nde resa. Ejevy jevy katu

yma ne rembiapo pord nhypyrigwe-rupi ereiko
jevy hagwa. Ndererovai ramo nde resa xe rayhu
pord jevy hagwa, aha va'erd nde ha-py arova
va'erd ndéhegwi nde rataendy'y ererova e'y-gwi
nde rekoha.

6 —O1 joty petel mba'e erejapo xe mbovy'a
va'e. Xe-rami nde ave nde ]egwaru gwI Nico-
laita rembiapo-rami hembiapo va'e-gwi, he'i. 7—
Ne aranduse va'e, ejeapysaka pora katu ko Tupa
Nhandejary Nhe'é Marangatu tee va'e nhe'é-rehe.
Hesu reroviaha kwéry pegward-rehe ejeapysaka
pord katu. Onhembohekopyatd uka va'e xe-vy,
ojehesa rerova e'y va'e xéhegwi va'e-pe ae ha'uka-
ta yvay pygwa yva aju Nhandejary kokwegwasu
mbyte-py oi va'e yva aju. Upe yva aju ho'u va'e
oikove ard opa e'y va'era voi, he'i. —Upéa ha'ese
nde-vy anhemonhe'é-vy, he'i ohai uka-vy Efeso tetd
mygwa kwéry pegwara. Upéa he'i xe-vy Hesu, xe-
vy anho mante ojehexa uka ramo va'ekwe.

Hesureroviaha Esmirna tetd mygwa kwéry peg-
ward nhe'é

8—Ehaijevy katuxe nhe'é kwatia-rehe, he'ijevy
Xe-vy. —Esmirna tetd mygwa-pe anhemonhe'&se
ave, he'i. —Xe-rehe ha-py onhomboaty aty va'e
kwéry rerekwa-pe xe remimoigwe pegwara ehai
katu xe-vy, he'l. —Ko va'e ehai ixupe gward, he'i
va'ekwe xe-vy.

—Xe ko mba'eve vyteri ndoikoi ramo xe aiko-
ma voi va'ekwe. Opa ramo jepe xe aikove joty
va'erd. Apa e'y reheve voi xe aikove joty ara.
Amano-ma va'ekwe. Upéi aikove jevy va'ekwe. Ay

katu namano jevyvéi-ma va'erd xe, he'i 0jehe. —
Anhemonhe'8se nde-vy, he'i ohai uka-vy va'ekwe.

9 —Xe aikwaa-ma nde rekoha. Nde erehasa asy
ereikovyha aikwaa-ma. Nde poriahu tee voi nde
ereiko-vy. Upejavejepe hetajoty ne mba'erd yvay-
Py

—Aikwaa ave heta onhe'8 vai vai rei nde-rehe.
Aikwaa voi inhe'e kwéry: Xe judeu kwéry va'e ko
xe. Upéa-rehe xe Nhandejary re'yi, he'i rei rei gjehe
okwa-vy. Xe ae ha'e-ta, Ha'e kwéry anhaygwasu
re'yiva'evoi, ha'e voi hese kwéry. Nde-rehe onhe'é
vai vai va'e-rehe aipo ha'e.

10 —Xe aikwaa ave nde rekora. Nde-rehe ija'e'y
va'e nde rereko asy-ta. Upe va'e-gwi ani ereky-
hyje tei. Anhaygwasu rekoha ogwereko va'e omoi
va'erd preso gwi pene pa'i mygwa. Petel tel
pende rekoha oikwaase-gwi pene moi ara preso.
“Ojerovia tee para'e Hesu-rehe, ndojerovia teéiry
para'e?” he'i-vy pene moi ard preso. Nda aréi
ard nde rereko asy. Dez ary peve mate nde rereko
asy va'erd. Upéixa nde rereko ramo jepe ani joty
erejere xéhegwi. Eremano peve jepe ejerovia tee
katu xe-rehe. Erejere e'j ramo ame'é va'erd nde-
vy nde rekovera opa e'y va'era.

11 —Ne aranduse va'e, ejeapysaka pora katu
ko Tupd Nhandejary Nhe'd Marangatu tee va'e
nhe'é-rehe. Hesu reroviaha kwéry pegwara-rehe
ejeapysaka pord katu. Onhembohekopyatd uka
va'e xe-vy ogwata meme hagwa ipukukwe-vy xe
ndive oikove jevy rire nomano jevyvéi-ma va'era.
[jukaharagwe ndaipu'akavéi-ma va'erd hese, he'i.
—Upéa ha'ese nde-vy anhemonhe'é-vy, he'i ohai
uka-vy Esmirna tetd mygwa kwéry pegward. Upéa

he'i xe-vy Hesu xe-vy anho mante ojehexa uka
ramo va'ekwe.

Hesu reroviaha Pérgamo tetd mygwa kwéry peg-
wardnhe'é

12 —Fhai jevy katu xe nhe'¢ kwatia-rehe,
he'i jevy xe-vy. —Pérgamo tetd mygwa-pe
anhemonhe'@se ave, he'i —Xe-rehe ha-py
onhomboaty aty va'e kwéry rerekwa-pe xe
remimoigwe pegward ehai katu xe-vy, he'i. —
Ko va'e ehai ixupe gward, he'i va'ekwe xe-vy.

—Xe ko kysepuku hai jovai va'e rerekoha voi ko
xe. 13 Aikwaa voi xe nde rekoha. Anhaygwasu
rekoha-rupi oiko va'e pa'li-my voi ereiko. Ixupe
ae omboete ojary ramo ogwerokwa hikwai. Nde
katu nderejehesa rerovai joty xeéhegwi. “Hesu
reroviaha voi” he'ijoa nde-rehe upe pygwa kwéry.
Nderejeréiry joty xéhegwi. Erejerovia tee voi xe-
rehe. Ne retd anhaygwasu Satanas oikoha voi.
Gwixerehegwanhe'€¢ omombe'u pora va'ekwe-pe
ojuka va'ekwe upe pygwa. Antipas amyri-pe ojuka
va'ekwe hikwai. Upéixa xe rembigwai amyri-pe
ombohasa asy ramo jepe va'ekwe nande resarairy
voi joty va'ekwe xéhegwi. Upéa nde reko pora-rehe
aikwaa.

14 01 ae ne rembiapokwe xe mbovy'are'{ha.
Eremoirt meme-gwi heko vai va'e-pe. O1 gwi ne
iri ne ndive oiko va'e kwéry ojohu pora Balado
amyri remimombe'ukwe. Naipordi upéa. Yma
va'ekwe Balado amyrinhe'é ohendu-gwi myamyri
pene ramoigwasu Kkwéry ojejavypa va'ekwe.
Balado amyri ogwerova ukapa myamyri pende

ramoOi kwéry Nhandejary remimombe'ukwe-
gwi. Hemimombe'ukwe e'{-my Balado amyri
ohekombo'e vai va'ekwe Balaque amyri-pe
ombotavy hagwa Israel remiarird kwéry-pe.
Upéixa Nhandejary remimbota e'y ojapo uka
va'ekwe ixupe kwéry. Ombotavy rei voi ixupe
kwéry. Heko pordgwe-gwi ogwerova ukapa ixupe
kwéry ho'u uka ixupe kwéry gwi ipotl e'§ va'e.
“Ipora voi ko ja'u so'o. Tupa ra'anga rovagwy-py
ijukapyre ro'o ja'u katu” he'i ombotavy rei hagwa
ixupe kwéry omboete hagwa Tupa Nhandejary e'y
va'e kweéry-pe. Omombe'u ave ixupe oti e'j reheve
oiko hagwa. Ha ko'dy katu gwi ne irti kwéry aipo
va'enhe'é ojohu pord joty hikwai. Oiko hekombo'e
vaikwe-rupi hikwai. Naiporadi voi eremoirl ixupe
kwéry. Upéa-rehe xe ndavy'ai, he'i.*

15 —O0f1 ave ne ndive oiko va'e, ne irli kwéry
Nicolaita kwéry remimombe'u ojohu pora va'e.
Gwekoha oipe'a ave ixugwi kwéry. Nipordi voi
eremoirti ha'e kwéry.

16 —Frova katu upe nde rekoha. Ererova
e'y ramo nde rekoha vai-gwi, aha-ta nde ha-py.
Ndaxe arevéi-ma aha hagwa orombohasa asy.
Areko asy-ta gwekoha ogwerova ey va'e kwéry-pe.
Onhoraird va'e-rami voi areko asy-ta ixupe kwéry.
Kysepuku-rami voi aiporu-ta xe nhe'é ipy'apy-py
kwéry amoinge hagwa.

17 —Ne aranduse va'e, ejeapysaka pord katu
ko Tupd Nhandejary Nhe'd Marangatu tee va'e
nhe'é-rehe. Hesu reroviaha kwéry pegwara-rehe
ejeapysaka pord katu. Onhembohekopyata uka

* 2:14 Nm 25.1,2; 31.16

va'e Xe-vy Xe rape-rupi ogwata meme hagwa
areko pordva'erd. Teminhomigwe ha'u uka va'era
ixupe héry va'e mand. Ame'é va'erd ave ixupe
petel ita moroti. Hese onhemoi va'ekwe héry.
Avave ndoikwadiry upe héry hesegwa. Ha'e ae
ijary mate oikwaa va'erd heryra. Upéa ha'ese nde-
vy anhemonhe'é-vy, he'i ohai uka-vy Pérgamo tetd
mygwa kwéry pegward. Upéa he'i xe-vy Hesu xe-
vy anho mante ojehexa uka ramo va'ekwe.

Hesu reroviaha Tiatira tetd mygwa kwéry peg-
ward nhe'é

18 —Fhai jevy katu xe nhe'@ kwatia-rehe,
he'i jevy xe-vy. —Tiatira tetd mygwa-pe
anhemonhe'@se ave, he'i —Xe-rehe ha-py
onhomboaty aty va'e kwéry rerekwa-pe xe
remimoigwe pegward ehai katu xe-vy, he'i. —
Ko va'e ehai ixupe gward, he'i va'ekwe xe-vy, he'l.

—Xe ko Tupad Nhandejary ra'y tee voi. Xe ko
Xe resa tata rendy-rami ohesape va'e voi ko xe.
Bronze hyverapa va'e-rami voi xe py hyverapa,
he'l.

19—Xe aikwaa pora voi nde rekoha. Xe rayhuha
voi nde. Erejerovia pora voi xe-rehe. Ereporo-
hayhu kwaa voi nde. Ereipytygwd tygwo kwaa
voi ereiko-vy. Ereha'ard ard kwaa ave Nhandejary
he'i va'ekwe oiko hagwa. Ne rembiapo nhypyri-
gwi ipordve rave oho-vy.

20 —Upéixa jepe xe-vy ereiko pora jepe oi vyteri
nde rekoha xe mbovy'are'y va'e. Upéa-rehe anhe'é
pohyi-ta nde-vy. O pene pa'ti-my upe kunha Jez-
abel ramigwa hekoha vai eterei va'e. Ha, “Ani
tel eremombe'u nhe'€ vai rei” nderéi joty ixupe.

Ha'e ombo'e mbo'e vaipa voi xe reroviaha kwéry-
pe. Ha, “Anive upéixa eremombe'u mbe'u rei
nhe'e rei” nderéi joty ixupe. Henduha kwéry-
pe ave nderéi, “Ani erehendu tel upe va'e nhe'é.
Ekiriri rei katu ixugwi. Ani ererovia tel ixupe.
Upéa ko ijapu va'e voi” nderéi ave henduhdry-pe.
Upéa-rehe xe ndavy'ai voi. Ombotavy tavy voi xe
reroviaha kwéry-pe. “Tupd Nhandejary nhe'é-py
amombe'u voi” he'ireirei 6jehe. Ha nde katu, “Ani
erenhe'é rei te1” nderéi ixupe. Heko poragwe-gwi
ogwerova uka rei xéhegwi xe reroviaha kwéry-pe.
“Ani ereti pejogwereko menda e'j reheve” he'i rei
upe kunha omombe'u-vy. “Ipord joty ja'u ramo
so'o tupd ra'anga rovagwy-py ijukapyre va'e” he'l
ave xe reroviaha kwéry-pe ombotavy rei-vy. Ha
nde, erehejareiixupe. Nipordivoiupéa. Ejoko katu
ixugwi.”

21 —Xe aha'ard ard va'ekwe upe kunha og-
werova hagwd mo'd tekoha vai-gwi gwekoha.
Ha ndogwerova mo'di voi gwekoha. 22 Anhete
upéa-rehe ambohasy ete-ta ixupe gwupa-py ohasa
asy asy tee hagwd. Gwi indive oiko teko rei-
rupi va'ekwe-pe ave ambohasa asy-ta ave indive.
Ko'anga ambohasa asy-ta ixupe kwéry. Upe kunha
ndive oiko va'e ndogwerovai ramo gwekoha, ndo-
hejai ramo gwembiapo vaikwe ambohasa asy tee-
ta voi ixupe kwéry.

23 —Ha upe kunha remimbo'e-rupi oiko va'e
kwéry omanomba-ta. Xe ahundipa-ta ixupe kwéry.
Upéixa ramo entéro Xe reroviaha va'e opa-rupi
oiko va'e oikwaa-ta ipy'a pygwa xe aikwaaha. Ne

* 2:20 1Rs16.31;2Rs9.22,30

akd mygwa nde py'apygwa ave aikwaapa voi xe,
he'i.

—Ha peé katu, apogwereko-ta petel tei-pe pene
rembiapokwe-rehe. Hekoha vaiva'ekwe-pe areko
asy va'era ixupe. Ha hekoha porad va'ekwe-pe
areko pora ave va'erd. Pene rembiapo apokwe-
rami apogwereko ard. Upéa ha'ese Jezabel
ramigwa va'e nhe'd@ renduha kwéry-pe.”

24 —Ha pe€ ambue kwéry va'e napehenduséiry
upe kunha nhe'é. Koa ha'ese peé-my. Tiatira teta-
my peime jepe pende rekoha pord meme va'e voi
peé. Pene mbo'e mbo'e ramo jepe napehenduiry
joty peé upe kunha nhe'd. Heroviaha kweéry
he'i mo'a: “Ore, ore aranduve pendéhegwi” he'i
rei va'ekwe peé-my Ojehe kwéry. “Orohendu-ma
Nhandejary nhe'é, ha anhaygwasu arandu ave
oroikwaa ave ore” he'iri iri va'ekwe 6jehe kwéry.
Ojohu pora joty voi upe kunha nhe'd hikwai.
Anhaygwasu rekoha-rupi voi katu oiko hikwai.
“Oroikwaa voi anhaygwasu rekoha” he'iri iri joty
Ojehe. Ha peé katu ndapejohu pordiry inhe'€.
Peé& katu ndapeikoiry kuri anhaygwasu arandu-
rupi. Upéa pende rekoha-rehe avy'a. Ay katu
namombe'u heta mo'dvei-ma peé-my. 25 Xe ra'ard
tee jave xe aju jevy hagwa ary peve eiko pora katu
xXe nhe'é-py Xe remimombe’ ukwe-py, he'i.

26-28 —Onhembohekopyatd va'e, xe nhe'd
ojapo meme va'e-pe ambotuvixa va'erd. Omano
peve aju jevy ha ary peve ojapo meme ramo xe
nhe'é ambotuvixa ard ixupe. Tetd tetd mygwa
kwéry xe reroviaha e'j va'e kwéry gwive amoi-ta

* 2:23 S17.9;Jr17.10; S162.12

ipogwy-py. Yma va'ekwe xe Ru omoi va'ekwe
opavave xe pogwy-py. Upéixa ave amoi jevy-ta
xe-rehe ha-py onhembohekopyatd va'e pogwy-
py. Ogwereko va'erd mburuvixagwasu tee mba'e
hierro-gwi ijapopyre enterove oikwaa hagwa
ipogwy-py oiko-ma xe rerovia e'fha kwéry gwive.
Ha omanda asy-ta hese kwéry. Ipu'aka hagwe
omongu'ipa-ta ita-rami. Mba'e ryru tuju gwigwa-
rami omongu'ipa rei va'era ixupe kwéry ipu'aka
hagwe. Omanda asy va'erd hese kwéry. Ha xe
nhe'é ojapo va'e-pe ame'é ave ima'erd jasytata
ko'é reruha.

29 —Ne aranduse va'e, ejeapysaka pord katu
ko Tupd Nhandejary Nhe'd Marangatu tee va'e
nhe'é-rehe. Hesu reroviaha kwéry pegwara-rehe
ejeapysaka pora katu. Upéa ha'ese nde-vy an-
hemonhe'8-vy, he'i ohai uka-vy Tiatira tetd mygwa
kwéry pegward. Upéa he'i xe-vy Hesu xe-vy anho
mante ojehexa uka ramo va'ekwe.

3

Hesu reroviaha Sardes tetd mygwa kwéry peg-
ward nhe'é

1—Fhaijevykatuxe nhe'é kwatia-rehe, he'ijevy
xe-vy. —Sardes tetd mygwa-pe anhemonhe'€se
ave, he'i. Xe-rehe ha-py onhomboaty aty va'e
kwéry rerekwa-pe xe remimoigwe pegwara ehai
katu xe-vy, he'i. —Ko va'e ehai ixupe gward, he'i
va'ekwe xe-vy.

—Xe ko Tupd Nhandejary rovagwy-py sete nhe'é
marangatu ogwerokwa va'e rerekoha voi ko xe.
Sete jasytata rerekoha voi ave ko xe. Aikwaa voi
nde rekoha. “Ojerovia tee Hesu-rehe” he'i rei

nde-rehe hikwai. Ne rerakwd pord rei nde. Nde
rekoha tee xe aikwaa voi ave. Nderejerovia porai-
gwi Xe-rehe omano-ma va'ekwe-rami voi ereiko.
Ndejéupe ne rembiapo pora pord mo'a ereiko-vy,
ha Nhandejary-pe katu naipordiry voi. 2 Erepara
katu ndéjehe. Anive oke va'e-rami rei ereiko. En-
hembohekopyatd uka katu xe-vy ne rembigwaa
pordgwe-py ereiko hagwa. Okanhy va'erd-ramima
oiko ndéhegwi nhe'é¢ pord. Eiko katu ha'e-rupi.
Nhandejary-pe ne rembiapo pord mo'd. Nerem-
bovy'airy joty ixupe. Ndaha'éi nde py'apy gwive
erejapo erejapo va'e. Nane kyre'y pordi erejapo-
vy. Upéa aikwaa-ma voi xe, he'l.

3 —Ne mandu'a kena anhetegwa nhe'@ Nhan-
dejary remimombe'ukwe-rehe. Ani eremokanhy
tel upe va'e nhe'd. Erova katu nde rekoha
Nhandejary remimombe'ukwe erejapo pora jevy
hagwd. Erepara para katu ndéjehe xe mbovy'a
hagwaixa ereiko meme hagwa. Agwahé& hagwa ora
katu ndereikwadi va'erd. Omonda va'e ogwahéha
Ora-rami aju ard nde ha-py. Xe ra'aro e'y reheve
agwahé-ma va'erd aju-vy.

4 —Upéixa ereiko jave xe ndive oI joty gwi
xe ndive ogwata pora va'e upe pene retd-my,
Sardes tetd-my. Ijao moroti va'e-rami ipy'a ky'a
e'y reheve oiko joty. Naimandu'ai mba'e vai-
rehe. Ha'e kwéry oao moroti reheve oiko-ta xe
ndive. Tupd Nhandejary remimboete voi ha'e
kwéry. “Ipy'a poti-ma” he'i va'ekwe hese kwéry.
5 Upéixa omonde va'erd oao moroti entéro xe-vy
onhembohekopyatd va'e xe-rehe ojehesa mondo
mondo va'e gwive. Hekove apyre'y reheve hagwa

héry pa'i-my onhemoi va'ekwe kwatia-rehe héry.
Upe kwatia-gwi namboje'éi voi ard héry. “Ko va'e
kwéry xe re'yi tee” ha'e-ta hese xe Ru-pe. Xe Ru
rembigwai kwéry yvay pygwa-pe ave upéixa ave
amombe'u-ta hese kwéry. 6 Upéa ha'ese nde-vy
anhemonhe'é-vy, he'i ohai uka-vy.

—Ne aranduse va'e, ejeapysaka pord katu
ko Tupd Nhandejary Nhe'd Marangatu tee va'e
nhe'é-rehe. Hesu reroviaha kwéry pegwara-rehe
ejeapysaka pora katu. Upéa erehai upe Sardes
tetd mygwa kwéry pegwara, he'i xe-vy Hesu xe-vy
anho mante ojehexa uka ramo va'ekwe.

Hesureroviaha Filadélfia tetd mygwa kwéry peg-
ward nhe'é

7—Ehaijevy katu xe nhe'é kwatia-rehe, he'ijevy
xe-vy. —Filadélfia tetd mygwa-pe anhemonhe'ése
ave, he'i. —Xe-rehe ha-py onhomboaty aty va'e
kwéry rerekwa-pe xe remimoigwe pegwara ehai
xe-vy, he'l. —Ko va'e ehai ixupe gward, he'i
va'ekwe xe-vy.*

—Xe ko xe reko marangatu tee va'e Xxe. Anhete
tee va'e voi ko xe. Chave ogwereko va'e-rami
voi aiko. Nhandejary Nhande Ruvixa ramo renda
roké pe'aha-ramivoi xe. Xe-rehe ha-py anho mate
oike va'erd yvay-py. O1 Davi remiarir6re amoinge
va'e, ol ave hemiarirGre amoinge e'y va'e. Xe
aipe'a ramo oké ndaikatuvéi-ma avave omboty.
Ha xe amboty ramo oké& ndaikatuvéi-ma ave avave
oipe'a. Xe-rehe ha-py mate voi oike va'era yvay-py.
Ha ko'dy katu anhemonhe'ése nde-vy, he'i.

* 3.7 152222

8 —Aikwaa nde rekoha. Nane mbaraetéiry jepe
erejapo meme xe remimbota. Nde rereko asy
ramo jepe nderejehesa rerovai joty voi xéhegwi.
Aipe'a-ma kuri nde-vy ne rokérd ramigwa.
Ndikatui avave omboty jevy ndéhegwi upe va'e.
9 Amondo-ta ne renda-py gwi anhaygwasu re'yi
oikwaa hagwa orohayhu teeha. “Xe ko judeu
kwéry va'e” he'li mo'a ojehe. Onhembotavy rei
voi. Judeu re'yi jepe ndaha'éi joty Nhandejary
rembiporavo teekwe ha'e kwéry. Amogwahé-ta
ixupe kwéry ne renda-py. Amonhesii-ta ave ixupe
kwéry nde rovagwy-py. Ha'e kwéry oikwaa va'erd
orohayhuha. “Ko'anga ore ave orojerovia-ma ave
Hesu-rehe” he'i va'erd nde-vy hikwai. “Ko'dnga
oroikwaa-ma Nhandejary nde rayhu teeha voi”
he'i va'erd nde-vy.

10 —Ani erejere xéhegwi, ha'e va'ekwe nde-vy.
“Erehasa asy ramo jepe ejapo joty katu xe nhe'é.
Tande py'apyhy katu xe nhe'd” ha'e ave nde-vy
va'ekwe. Upe xe nhe'é nde py'apyhy-ma. Upéa-
rehe anhangareko-ta nde-rehe. Ou va'erd ary
areko asy va'erd yvy arigwa-pe ipy'a rekoha im-
bojehexa uka-vy. Upe jave anhangareko pord joty
va'erd nde-rehe.

11 —Xe voi katu aju-ta pya'e nde ha-py. Tane
rakate'y katu upe nde rekoha pora-rehe. Ani ere-
heja avave ne mbojere uka xéhegwi oipe'a hagwa
ndéhegwi ne mba'erd upe xéhegwi ojere e'y va'e
pegwara.

12_—_Amombe'u-ta peé-my xéhegwi ojere e'y va'e
rekoha 6ga jekoka rehegwa nhe'g-rami. Oga jekoka
6ga pygwa voi. Mba'egwasu voi 6ga pygwa. Oga

oiko gwive ndojepe'a mo'di Oga-gwi ijekokaha.
Upéixa ave x€hegwi ojere e'j va'e, onhembohekom-
baraete xe nhe'€¢ ojapo meme va'e oiko va'era
Nhandejary oiko ha-py. Nosévéi va'erd Nhan-
dejary renda-gwi. Mba'egwasu va'e ramo opyta
pyta va'erd upe-py. Xe-vy onhembohekopyata
uka va'e-pe amoingo ard Tupd xe Jary re'yi ramo.
Ogwejy ramo yvay-gwi Jerusalém héry va'e tetd
pyahu, ha'e oiko va'erd upe tetd pyahu-py. Xe
ave xe rekoha tee-rupi ajehexa uka pord-ma ramo
ixupe, areko-ma va'erd ixupe kwéry xe re'yi tee
ramo. Upéa ha'ese nde-vy.

13 —Ne aranduse va'e, ejeapysaka pord katu
ko Tupd Nhandejary Nhe'd Marangatu tee va'e
nhe'é-rehe. Hesu reroviaha kwéry pegwara-rehe
ejeapysaka pord katu. Upéa erehai upe Filadélfia
tetd mygwa pegward, he'i xe-vy Hesu xe-vy anho
mante ojehexa uka ramo va'ekwe.

Hesu reroviaha Laodicéia tetd mygwa pegwarda
nhe'é

14 —Fhai jevy katu xe nhe'®¢ kwatia-rehe,
he'li jevy xe-vy. —Laodicéia tetd mygwa-pe
anhemonhe'ése ave, he'i —Xe-rehe ha-py
onhomboaty aty va'e kwéry rerekwa-pe xe
remimoigwe pegward ehai katu xe-vy, he'i. —
Ko va'e ehai ixupe gwara, he'i va'ekwe xe-vy.

—Xe ko, Upéixa toiko kena, ha'e va'e voi ko xe.
Xe nhe'é ko ipokatu meme va'e voi. Anhetegwa
meme va'e voi Xe remimombe'u. Aporombotavy
e'y va'e voi ko xe. Xe ko xe rembiexagwe
amombe'u jevy. Nhandejary omba'e nheypyri
ramo va'ekwe aiko-ma va'ekwe indive xe.

Opamba'e Nhandejary ojapo va'ekwe ndoikoi
vyteri ramo, aiko-ma voi va'ekwe xe. Xe e'§
reheve mba'eve ndojap6i va'ekwe Nhandejary.
Ha ko'dy katu anhemonhe'@se-ta nde-vy. Ko va'e
ha'ese nde-vy.

1516 —Ajkwaa pora nde rekoha. Y aku vai vai-
rami ereiko xe-vy. Naho'ysd pordiry ha ndahaku
pordiry. Upéixa ave ereiko xe-vy nde reko-rehe.
Ho'ysd pord ramo, terd haku pord pora ramo,
upéixa ramo ipord va'erd mo'ad xe-vy. Hake, xe
jegwaru-tama ndéhegwi. Y ho'ysd pord e'y va'e-
rami oronhomu-ta.

17 —Amombe'u-ta nde-vy ma'era-gwi kdixa ha'e
kuri nde-vy. Nde ere ndéjehe: “Xe xe mba'e reta
va'e ko xe” ere ndéjehe. “Oho pora eterei opamba'e
xe-vy. Naikotevéi mba'eve-rehe” ere mo'ad kuri
ndéjehe. Xe ae ha'e nde-rehe: Nde ndereikwadiry
voi nde rekoha tee-rehe. Nde poriahu teeha
ndereikwaai joty. Ne mba'e reta rei ndovaléi ara
nde-vy. Erevy'a e'Jha ave ndereikwaai voi. Ne
remikotevé tee va'e-rehe yvay pygwa-rehe nane
mandu'ai voi. Xe-vy ramo hesapyso e'{ va'e-rami
rei voi ereiko. Ijao e'§ va'e-rami ave ereiko. Ha
upéa ndereikwadi voi ra'e nde. 18 Xe ha'e nde-
vy: Ejogwa vérami katu nde reko pordrd. Nde
ouro teerd jogwaha-rami opa e'y va'era ojéupe
ojogwaha-rami katu eiko xe-vy ne arandu porara
erereko hagwa pono nde poriahu eterei. Ao mo-
roti jogwaha-rami ave katu eiko xe-vy ani hagwa
ojehexa nde ao e'Jha nde-rehe nde py'a potiha
ereikwaa uka hagwa. Tesa rasy pohd jogwaha-
rami ave katu eiko xe-vy ereipohano pora va'e-
raminde resa erehexa pord hagwa xe rape. Anive

erereindéjehe, “Aiko pord va'e voi ko xe” anive ere
rei tel upéixa ndéjehe.

19 —Opa ahayhu va'e-pe anhemonhe'¢ hekoha
pora e'J-rehe. Ambohasa asy ave ixupe ogwerova
hagwa gwekoha oiko poradve hagwa xe rape-rupi.
Upéa-rehe tane kyre'y katu ererova hagwa nde
rekoha.

20 —Fjeapysaka katu ko xe nhe'8-rehe: Aime-
ma petel oké ramigwa yke-rehe. Ojéupe oipe'a
ukase va'e-rami aime. Oga jary oipe'a gwoké
omogwahé pord hagwad ombohupa-pe ojogwero-
hory hagwa va'e-ramima aiko. Xe nhe'é ohendu
va'e upéixa xe mogwahé pord ramo, aike ard
ipy'apy-py. Ambohory-ma ard ixupe. Ha'e ave
xe rerohory pord-ma ave va'erd. Onhondivegwa-
rami jaiko va'era. 21 Jagwapy katu onhondive xe
apykagwasu ari, ha'e-ta xe-rehe ojerovia va'e-pe,
xe nhe'€ ohendu meme va'e-pe. Xe ajapo hagwe-
rami ave ha'e ojapo ave va'erd. Xe Ru remimbota
mate ajapo meme hagwa amondo mondo xe resa
hese. Ha ady katu agwapy ijyke-rehe ijapykag-
wasu ari. Ipu'aka reheve omanda haty ari agwapy
ijyke-rehe ai-vy. Ha xe-rehe mate omondo gwesa
va'e onhembohekopyata va'e xe remimbota ojapo
hagwa ogwapy ard ave xe yke-rehe xe apykag-
wasu ari.

22 —Ne aranduse va'e, ejeapysaka pord katu
ko Tupd Nhandejary Nhe'd Marangatu tee va'e
nhe'é-rehe. Hesu reroviaha kwéry pegwara-rehe
ejeapysaka pora katu. Upéa erehai upe Laodicéia
tetd mygwa kwéry pegwara, he'i xe-vy Hesu xe-vy
anho mante ojehexa uka ramo va'ekwe.

4

Yvay-py otva'e omboete tee Nhandejary-pe

1 Upéa rire katu ahexa-ma yvdy roké ojepe'a-
ma va'ekwe oi-vy ramo xe-vy. Ha ahexa jave
ahendu jevy upe hata onhe'é va'e onheandu uka
xe-vy va'ekwe temimbygwasu nhe'é-rami hata voi
ahendu jevy. He'i xe-vy:

—Ejeupi katu ko'a-py, he'i xe-vy. —Ahexa uka-
tama nde-vy ereikwaa hagwa ko'a rire katu oiko-
ma va'erd mba'e, he'i xe-vy.

2 Upe jave Tupa Nhandejary Nhe'é Marangatu
tee va'e Xxe mo'arandu-ma jahexa e'y va'e ahexa
hagwa yvay pygwa.

Ahexa petel apykagwasu mburuvixagwasu
gwapy haty. Hi'dri ol ogwapy va'e. Nhandejary tee
nipo ra'e.

30gwapyha ari ha'e omimbi o1-vy. Ita kyra jaspe
endy hesakd pord tee va'e-rami voi omimbipa
ogwapy oi-vy oapykagwasu ari. Ita kyra hesaka
sardonio pyta tee opiriri va'e-rami ave ogwapyha
ari omimbipa ol-vy. Ha ijapykagwasu jerekwe-
rehe o1jy'y. Ita kyra endy hesaka esmeralda hovy
va'e mimbi-rami opyryrypa voi jy'y ijere-rehe.

4 Ahexa ave mburuvixagwasu gwapy haty apyk-
agwasu jerekwe-rehe heta apyka mixI mixive va'e
oi. Vinte e quatro apyka'i oI ijerekwe-rehe. Ha'e
kwéry mburuvixa gwapyha voi. Vinte e qua-
tro hembiporu igwapyha. Oao moroti omonde
va'ekwe. Ojegwaka ouro-gwi jjapopyre omonde
ave va'ekwe. Ha mburuvixa gwapyha ari ogwapy
okwa-vy. Apykagwasu jere-rehe ogwapy joa ave
okwa-vy apyka'i a&ri mburuvixa kwéry.

> Upe mburuvixagwasu apykagwasu ae katu
overa verapa voi oi-vy. Hyapu apu voi oi-vy mbu-
ruvixagwasu apykagwasu osunu sunu oi-vy. Oi
ave ixugwi onhe'é hatd va'e. Henonde-py ohesape
sete tataendy nhane momandu'a hagwad Tupa
Nhandejary Nhe'é Marangatu tee va'e sete okwa
va'e-rehe.

6 Of ave mburuvixagwasu apykagwasu
rovagwy-py petei hesakdgwasu va'e.  Tuvixa
ete va'e. Ygwasu-rami tuvixa tee voi. Hesaka
ita kyra resakd rendygwasu-rami. Irundy
Nhandejary apyka jere-rehe oiko va'ety oi ave
mburuvixagwasu apykagwasu jerekwe-rehe. O1
igwapy haty pa'i-my. Ha upe Nhandejary apyka
jere-rehe oiko va'ety hesa reta va'e voi. Henonde-
py hapykwe-py ave hesa reta va'e voi. 7 Petel
va'e jagwaxaygwasu-rami tuvixa jepe ndaipoxyi
oiko va'e. Ambue katu toro-rami oiko va'e. Ambue

katu kwimba'e rova-rami oiko va'e. Ambue katu
tagwatogwasu oveve va'e-rami oiko va'e.

8 Petel tei ipepo va'e upe irundy Nhandejary
apyka jere-rehe oiko va'ety. Seis ipepo meme
ogwereko. Hesa hesapa va'e meme upe irundy
va'e. Ndopytu'ti va'erd voi ha'e kwéry. Ary peve
pyhare peve oporahéijoa okwa-vy. He'i oporahéi-
Vy.
Tupa Nhandejary imarangatu va'e.
Tuvixa vixa ete va'e Nhande Ruvixa.
Ipy'a potiva'e. Ipu'aka tee va'e.

He'i oporahéi okwa-vy.
Ha'e va'e vol.
Yma gwive ha'e va'ekwe.

Opa e'j va'e voi Nhandejary, Nhande Ruvixa™
he'i oporahéi joa okwa-vy.
90romomba'egwasu tee katu.

Oromboete ete katu.
Orotima tima voi nde-vy.

Orogwerovy'ase Tupad tee ore Jary-pe
he'i oporahéi joa-vy hikwdi. Mburuvixagwasu
apykagwasu ari ogwapy oi-vy va'e-pe omboete tee
okwa-vy. Upe opa e'y reheve oiko va'e-pe omboete
joa oporahéi hikwai.

10 Ha upe irundy Nhandejary apyka jere-rehe
oiko va'ety oporahéi jave upe vinte e quatro mbu-
ruvixa onhesli nhesi joa voi hikwai ogwapy va'e
rovagwy-py. Mburuvixagwasu apykagwasu ari
o1 va'e-pe omboete tee voi okwa-vy. Upe opa e'y
reheve oiko va'e rovagwy-py onhesti nhesiijoa voi
hikwai imboete-vy. Petei tel oity ojegwaka ijapyk-
agwasu renonde-py imboete-vy. Ombotuvixave
hagwa ogwapy va'e-pe ombogwejy. Ha omboete
hagwa ixupe oporahéi joa okwa-vy.

11 Tupa ore Jary, ore Ruvixa

entérove va'e remimomba'egwasuve va'erd
voinde

he'i ixupe.

Nde voi opamba'e erejapo va'ekwe.

Ne remimbota-rupi anhonte entéro oiko-ma
va'ekwe.

Eremoingo paete va'ekwe.

Upéa-rehe nde-vy anho mante oromboete tee

Nde-rphe anho mante oro'e, Tuvixa mba'e,
oro'e.

* 4:8 Ez1.18;10.12;1s 6.2-3

Nde pu'aka tee va'e voi nde.

Ore Jary, ore Ruvixa
he'i oporahéi joa imboete-vy hikwdai. Upe mbu-
ruvixagwasu apykagwasu ari ogwapy oi va'e-pe
omboete tee voi ixupe hikwéi.*

S

Kwatia imbojapyre ojora va'erd Ovexa Ra'y
ramigwava'e

1 Upe rire ahexa kwatia inhapemombypyre.
Mburuvixagwasu apykagwasu ari ogwapy ol va'e
po akatua-py ahexa ol upe va'e kwatia. [jape-rehe
igwy-rehe ave oI hese nhe'é. He iraity ramigwa-
py omondyky omboja hagwa ojdehe va'ekwe. Sete
imbojapyre ol hese. Ogwapy oi-vy va'e po-py
ahexa upe kwatia.

2 Ahexa ave petel Nhandejary rembigwai yvay
pygwa va'e. Ipu'aka va'e. Hatd onhe'é oporandu-
vy: Kiva'e po oipe'a va'erd kwatia imbojapyre
ojora va'erd hexa-vy? he'l oporandu-vy. Avave
para'e ndoikoiry heko marangatu pora va'e ojora
va'erd hexa-vy? he'i oporandu-vy.

3 Ha avave ndoikoi ipe'a kwaahard. Yvay-
py ndaipdri. Yvy-py ndaipdri ave. Yvygwy-py
ndaipori ave. Avave ndoikdiry heko kwaahara.

4 Ahexase eterei-gwi amboasy. Upéa-gwi Xe rasé.
“Ndojohui ra'e ipe'ahard” ha'e xejéupe. “Ndikatui
opa va'e rei oipe'a. Heko marangatu va'e po
pygwara voi ra'e upe kwatia ha upeixagwa ndo-
johuiry ra'e ipe'ahard” ha'e xejéupe anhemboasy-

* 4:11 Ap 5.9-14;7.9-12;11.16-18; 19.1-4

> Upéa ha'e-ma ramo petel mburuvixa he'i xe-
vy:

—Ani erejahe'o tel, he'i. —O1 voi petel ipe'a
kwaahard, he'i xe-vy. —Judéu re'yi kwéry gwigwa
upe va'e, he't. —Davi hembypy, he'i hese. —Ha'e
ledo imbaraeteha-rami imbaraete tee va'e, he'l
hese. —Onhembopu'aka-ma va'ekwe opamba'e-
rehe. Nonheme'éi va'ekwe ojeity ukahardgwe-pe.
Sete imbojapyre oipe'a va'era voi ko kwatia nhe'é

ohexa hagwa, he'i hese.”

6 Upéi katu ama'é ramo ahexa Ovexa Ra'y
jjukapyre ramigwa oikove jevy-ma onhembo'y oi-
vy ramo mburuvixagwasu apykagwasu renonde
ete-py. Upe irundy Nhandejary apyka jere-rehe
oiko va'ety pa'i-my ol. Gwi mburuvixa kwéry
pa'ii-my ahexa upe Ovexa Ra'y ramigwa va'e oiko.
Hesajojapava'e. Hatietava'e. Sete hesa ogwereko
va'e. Sete hati ave ogwereko ave upe Ovexa Ra'y
ramigwa va'e. Upe sete hesa nhane momandu'a
Tupa Nhandejary Nhe'é Marangatu tee va'e-rehe.
Gwi sete opa-rupi yvy ari onhemondo mondo
va'ekwe-rehe.”

7 Ha upe jave upe Ovexa Ra'y ramigwa va'e
ijukapyre oikove jevy va'ekwe ou ogwahé og-
wapy oi-vy va'e ha-py. Upe1 oipyhy ipo-gwi, 1po
akatua koty ogwereko va'e kwatia oipyhy oipe'a
ixugwi. 89 Oipe'a-ma ramo gwi ijerekwe rupigwa
onhest joa Ovexa Ra'y ramigwa va'e rovagwy-py
imboete-vy. Upe irundy Nhandejary apyka jere-
rehe oiko va'ety onhesti hovagwy-py ave. Upe

* 5:5 Gn49.9-10;Is11.1 5:6 Is53.7; Zc 4.10

vinte e quatro mburuvixa kwéry ave hovagwy-
py onhesii ave. Petel tel ogwereko opo-py hikwai
gwemimbopu isd reta va'e. Mba'e ryru ouro-gwi
ijapopyre ogwereko meme ave. Ha mba'e ryru
meme-py ol hyakwa pord pord va'e. Hesu rerovi-
aha kwéry ombojeupi upi onhe'¢ Nhandejary-pe
hyakwa pord va'e vérami.” Ha mburuvixa kwéry
onhesti Ovexa Ra'y ramigwa va'e rovagwy-py
imboete-vy. Oha'ad petel mborahéi pyahu okwa-vy
hikwai.
Enterove remimomba’egwasu ard nde.
Ipora voi ereipyhy ko kwatia nhe'é
Imbojapyre ereipe'a ave.
Nde voi erejejuka va'ekwe.
Nde rugwy avyte-py eremano va'ekwe
eremopoti poti hagwa heta eta va'e Nhan-
dejary pegwara.
Opa opa rupigwa yvy oho va'e-rupigwi ou
va'ekwe eremopoti Nhandejary pegwara.
Ijypye pye va'e eremopoti Nhandejary peg-
wara.
Nhe'é ambue mbue-py onhe'€ va'e eremopoti
Nhandejary pegwara.
Kente ambue mbue opa rupigwa eremopoti
Nhandejary pegwara.
Gwetd gwetd rupigwa eremopoti ixupe gwara.
Ereipe'a va'ekwe ixupe kwéry
Tupa Nhandejary pegwara he'yira va'ekwe.
10 Eremoingo ixupe kwéry mburuvixagwasu
ramo.
Eremoingo-ma ixupe kwéry Nhandejary re'yi
kwéry ramo

* 5:8-9 S1141.2

pa'i-rami ha'e kwéry omboete ete hagwa
Nhandejary-pe.
Oiko va'erd mburuvixagwasu ramo yvy ari ne
remimopotikwe.
Upéa-rehe ipord voi nde ereipe'a imbojapyre
erehexa hagwa kwatia nhe'g,
he'i oporahéi joa okwa-vy Ovexa Ra'y ramigwa
va'e-pe imboete-vy.*

11 Upéi ahexa, ahendu ave hetave oporahéi
va'e. Avave ndoipapa kwadiry upe oporahéi va'e-
pe heta eterei hikwdi. Nhandejary rembigwai
yvay pygwa meme hikwai. Mburuvixagwasu
apykagwasu jerekwe-rehe oporahéi.* Gwi Nhan-
dejary apyka jere-rehe oiko va'ety jerekwe-rehe
ave, mburuvixa va'e kwéry jerekwe-rehe ave
12 oporahéi okwa-vy.

Oromboetese-gwi ore oroporahéi nde
jerekwe-rehe.

Ereikove jevy-gwi oromboeteseve voi nde-vy,

he'i ixupe oporahéi okwa-vy imboete-vy.

Nde Ovexa Ra'y-rami nde juka va'ekwe.

Upe rire ereikove jevy-ma va'ekwe.

Nde pu'aka tee va'e nde opaixagwa-rehe,
opamba'e-rehe ave.

Entéro mba'e mba'e nde-vy gwara voi.

Nde ne arandu tee va'e voi.
Tuvixa vixa ete va'e voi nde.
Ipord voi enterove ne mboete ete tee.

Ne mba'egwasu gwasu ete voi nde.
Ipord voi enterove omoherakwa pora nde re-
hegwa nhe'é

* 5:10 £x19.6 © 5:11 Dn7.10

Ne rerohory hagwa.
Ipord voi oronhe'é pora pora nde-rehe,
he'i oporahéi okwa-vy.*
13 Upéi ahendu-ma oporahéi joa ramo okwa-vy.
Yvay-py ol va'e, yvate okwa va'e, yvy pype ave
yvygwy-py okwa va'e ave, ygwasu gwy-rupi okwa
va'e ave, opamba'e ipy-py kwéry okwa va'e gwive
oporahéi joa okwa-vy. He'l oporahéi ramo okwa-
vy:
Tonhemomba'egwasu pora katu
Mburuvixagwasu apyka ari ogwapy ol-vy
va'e-pe,

Ovexa Ra'y ramigwa-pe ave.
Tonhemboete tee katu pe Nhandejary-pe.
“Entéro remimomba'egwasu voi ko nde”
te'i katu Nhandejary-pe.
“Nde ko, nde pu'aka tee va'e voi” te'i ave Ixupe.
Opa e'y reheve upéixa toiko ixupe,

he'i oporahéijoa okwa-vy.

14 Ha gwi irundy Nhandejary apyka jere-rehe
oiko va'ety he'i:

—Upéixa voi toiko, he'i.

Ha gwivinte e quatro mburuvixa kwéry onhesti
ogwapy ol va'e rovagwy-py Ovexa Ra'y ramigwa
va'e rovagwy-py ave. Ha omomba'egwasu gwasu

upe Nhandejary-pe.™™

6
Ovexa Ra'y ramigwa va'e oipe'a kwatia-gwi gwi
imbojapyre

* 5:12 Is 13.10; Ez 32.7; J1 2.31; Mt 24.29; Mc 13.24-25; Lc 21.25
* 5:14 Is31.4 * 5:14 Ap4.8-11;7.9-12;11.16-18; 19.1-4

1 Upéi ahexa Ovexa Ra'y ramigwa va'e oipe'a
petei vyte kwatia nhe'd€ imbojapyre. Upe jave
ahendu petel Nhandejary apyka jere-rehe oiko
va'ety onhe'é.

—Ejo katu, ho'e-vy hyapu inhe'é.

2 Ama'é ramo ahexa-ma ou kavaju moroti ari ou
va'e. Gwyrapa ave ogweru opo-py. Ha ahexa omoi
ramo inhaka-rehe ijegwakard mburuvixagwasu
pegward. Upe rire osé ipu'aka reheve onhem-
bopu'aka hagwa opaixagwa-rehe kavaju moroti
arigwa.

3 Upe-ma ramo upe Ovexa Ra'y ramigwa va'e
petel imbojapyre jevy oipe'a kwatia nhe'@-gwi.
Upe mokdiha oipe'a-ma ramo ambue Nhandejary
apyka jere-rehe oiko va'ety katu onhe'é:

—Ejo katu, he'i onhe'é-vy.

4He'i-ma ramo 0s€ petel kavaju pyta va'e ari ou
va'e. Upéi ome'€ ixupe ipu'akara.

—Ne nhe'€-py kente kwéry ndaipy'a pora
mo'avéiry ojoehe kwéry, he'l ixupe. —Inhanha tee
tee va'e onhoraird va'era ojojuka hagwa hikwai
onhondive, he'i ave ixupe.

Ome'¢ ave ixupe petel kyse ipuku tee va'e.

5Upéi Ovexa Ra'y ramigwa va'e oipe'a jevy petei
imbojapyre kwatia-gwi. Upe mbohapyha oipe'a-
ma ramo ahendu ambue Nhandejary apyka jere-
rehe oiko va'ety katu. He'i:

—Ejo katu, he'i.

He'i ramo, ahexa-ma petei kavaju hii va'e ari ou
va'e. Opo-py ogwereko petel mba'e pohyi kwaaha.
6 Upe irundy Nhandejary apyka jere-rehe oiko
va'ety apyte-gwi ahendu ave nhe'é. He'i:

—Ivare'apa rei va'erd okwa-vy. Temi'urd
ojogwa hagwa kente kwéry hepy voi va'erd, he'i.
—Petel ary repy-rehe petei kilo mate ojogwa ara
trigo, he'i. —Ha cevada ojogwase ramo mbohapy
kilo ojogwa ara petei ary repy-rehe. Upéixa hepy
eterel ramo jepe hemi'ura ani joty erembohepy
eterei tei nhandy ha vinho ave, he'l.

7 Upe rire Ovexa Ra'y ramigwa va'e oipe'a
jevy petei imbojapyre. Upe irundyha oipe'a-ma
ramo kwatia-gwi ahendu jevy ambue Nhandejary
apyka jere-rehe oiko va'ety nhe'é:

—Ejo katu, he'i.

8 Ha ama'é ahexa petei kavaju hesa'yju va'e ari
ou va'e. Upéaréry Nhemano Jary. Omano va'ekwe
ogweropyta haty jary ou hapykwéri. Ha Nhan-
dejary omombe'u ixupe ojuka juka uka hagwa
kente kweéry-pe:

—Ekwa katu opa-rupi upe yvy arigwa oi ha-
rupi erejuka juka uka hagwa, he'i. —Irundy kente
meme-gwi ejuka uka petel tel-pe opyta hagwa
mbohapy hapy. Kysepuku-py omano hagwa heta
eta va'e. Ivare'a eterei-gwi heta ave omano
hagwa. Mba'asy-gwi omano hagwa heta ave. Ha
mymba kwéry ka'agwy-rupi oi va'e ojuka va'erd
ave heta eta kente-pe, he'i omanda-vy Mano Jary-
pe.

9 Upe rire jevy katu Ovexa Ra'y ramigwa va'e
oipe'ajevy pete1 kwatia nhe'¢ imbojapyre. Kova'e
cincoha oipe'a-ma. Oipe'a-ma ramo upe cincoha
ahexa heta omano va'ekwe nhe'é@ marangatukwe.
Ha'e kwéry omosarambi pord pora va'ekwe Tupa
Nhandejary remimombe'ukwe. Oiko pord ave

va'ekwe inhe'd-py. Hemimombe'ukwe nohen-
duséi va'e kwéry ojukase jepe ixupe omombe'u
joty. Nahakate'Jiry gwekove-rehe. Omombe'u
meme joty. Upeéa-rehe nohenduséi va'e ojuka
va'ekwe petel tel-pe ixupe kwéry. Ha ko'dy ahexa
inhe'd8 marangatukwe. Nhandejary-pe omboeteha
renda gwy-py oime hikwai.

10 Peteixa onhe'€ hatd hikwai:

—Ore Jary, ore Ruvixagwasu, ne marangatu tee
va'e. Anhetegwa voi nde. Araka'e peve tipo nde
are-ta ore repy hagwa-rehe? Araka'e tipo erereko
asy-ta ore jukahare kwéry-pe? he'l oporandu
randu ixupe okwa-vy.

11 Upe he'i-ma ramo ome'é petei tei-pe ijao mo-
rotird. Ha he'i ixupe kwéry:

—Pepytu'u kiririha- Py peha'ard-vy, he'l. —O1
joty hetave omano va'era pende juka hagwe-
rami. Gwi Hesurembigwai, ne irlira 0) jejuka va'era
gwive peha'ard kiriri-my pene irtird kwéry-rehe,
he'i ixupe kwéry.

12 Upéi ahexa Ovexa Ra'y ramigwa va'e oipe'a
jevy petel kwatia nhe'é imbojapyre. Seisha-ma
oipe'a. Petel mate ndoipe'di vyteri. Ha oipe'a-
ma ramo upe seisha-ma omyimba-ma yvy. Ha
kwarahy onhemohiimba-ma ave. Ao hi ete-rami
opyta kwarahy rova. Jasy rova katu pytdmba-
ma ave. Tugwy-rami ipytd mbaete jasy rova.
13 Ha jasytata ho'a joa-ma. Yvytu eterei oipeju
peju ramo figo raka-me okuipa figo hi'a e'y va'e.
Upéixa voi ho'a paete jasytata yvy-py. 14 Ary jepe
ojei henda-gwi onheapypeva reheve ho'a ou-vy.
Gwi yvyatyrusu kwéry ojeipa-ma voi gwendagwe

kwéry-gwi. Ymbyte-py ol va'e yvygwasu kwéry ave
ojeipa gwendagwe-gwi.

15 Upéa-rehe entéro kente kwéry omondyi eterei-
gwi okanhymba onhemi hagwd. Mburuvixag-
wasu ete yvy arigwa kwéry jepe okanhymba
mo'd ave. Coronel kwéry ave okanhymba mo'a
ave. Entéro imba'e reta va'e gwive, ipu'aka va'e
gwive, hembigwai ramo oiko va'e kwéry gwive,
gwembiapo mate ojapo va'e kwéry gwive okan-
hymba mo'd ave hikwai. Entérove gwive okan-
hymbase mo'a. Yvyatyrusu gwy-py oikepa hikwai
okanhymba hagwa mo'a. Itaty-rupi oje'di hikwai
okanhymba hagwd mo'd. Ojepy'apy voi hikwai
omanose oiko-vy ojejuka ukapase mo'a.” 16 He'i
Ojehe kwéry,

—Ndaipotairy xe rexa avave, he'i. —Tondururu
katu nhande ari itagwasu pehégwe hégwe.
Taxe mbohay'i y'ipa itagwasu. Taxe jatypa
yvyatyrusu omongu'igwasu-vy pono xe rexave
upe mburuvixagwasu apykagwasu ari ogwapy
oi-vy va'e, pono ave upe Ovexa Ra'y ramigwa
va'e Xe rexa ave, he'l —Ogweroma'eandu
va'erd xe rekoha vaikwe, he'i okanhy kanhyse
mo'd-vy hikwai.* 17 —Ogwah&ma ra'e upe ary
ogweroma'eandu hagwa nhande rekoha vaikwe,
he'i 0joupe hikwai. —Ogwahé-ma hi'ary hembiapo
vaikwe-rehe gwive ogwereko asy asy hagw4, he'i.
—Avave ndaipu'akai va'erd hese, he'i onhemise
mo'a okwa-vy hikwai.*

* 6:15 1210  6:16 0s10.8  6:17 J12.11; M13.2

7
Nhandejaryre'yiojekwaa hagwda omoiva'e isyva
kwéry-rehe

1Upe rire ahexa irundy Nhandejary rembigwai
yvay pygwa va'e. Yvy rapy rugwa-py petei tel
onhembo'y ol-vy ramo. Ha'e kweéry ojoko joko
gwi irundy yvytu pono oipeju mba'eve-pe. Pono
oipeju yvy-pe terd ygwasu-pe terd entéro va'e
yvyra-pe ojoko joko yvytu hikwdi. Upe irundy oi
va'e yvytu jokoha.™

2-3 Ahexa ave petel jevy Nhandejary rembigwai
yvay pygwa. Kwarahy resé ha-gwi ou. Ojekwaa
uka hagwd Tupd Nhandejary opa e'y va'e re'yi
kwéry va'e syva-rehe ohai hagwa ou. Upéa-rehe
osapukai hatd gwe'yi kwéry-pe, upe irundy va'e
yvytu jokoha-pe osapukai hata:

—Eha'ard ranhe katu, he'l ixupe osapukai-vy.

Nhandejary omanda ixupe kwéry ponove ojoko
yvytu yvy-rehe ygwasu-rehe ojapo vai hagwa ave.
Ha upe kwarahy resé-gwi ou va'ekwe ojerure ixupe
kwéry oha'ard hagwa.

—Eha'ard ranhe katu erejapo vai hagwa upe
yvy-rehe ygwasu-rehe yvyra kwéry-rehe ave.
Eha'ar6é ranhe katu. Orohai ranhe-ta oromoi-vy
Nhandejary reroviaha kwéry syva-rehe ojekwaa
hagwd. Oromoimba rire ae kuri ejapo vai, he'i
Nhandejary rembigwdai yvytugwasu jokoha
kwéry-pe.”

4 Upe he'i rire ae katu ahendu-ma mbovy pa ol
upeixagwa isyva-rehe Nhandejary re'yi ojekwaa
hagwa omoi va'e oi. Ahendu-ma cento cuarenta

* 71 Zc65 T 7:23 Ez294

e quatro mil-ma oi. Entéro Israel ra'y re'yi kwéry
rehegwa va'e gwive omoi heta. 5 Omoi doze mil
meme hese kwéry. Omoi doze mil Juda re'yi kwéry
rehegwa va'e syva-rehe omoi. Doze mil Ruben
re'yi kwéry rehegwa va'e syva-rehe ave omoi.
Doze mil Gade re'yi kwéry rehegwa va'e syva-rehe
ave omoi. 6 Doze mil Aser re'yi kwéry rehegwa
va'e syva-rehe ave omoi. Doze mil Naftali re'yi
kwéry rehegwa va'e syva-rehe ave omoi. Doze
mil Manassés re'yi kwéry rehegwa va'e syva-rehe
ave omoi. 7 Simedo re'yi kwéry rehegwa va'e syva-
rehe ave omoi doze mil. Levire'yi kwéry rehegwa
va'e syva-rehe ave omoi doze mil. Issacar re'yi
kwéry rehegwa va'e syva-rehe ave omoi doze mil.
8Doze mil Zebulom re'yi kwéry rehegwa va'e syva-
rehe ave omol. Doze mil José re'yi kwéry rehegwa
va'e syva-rehe ave omoi. Doze mil Benjamim re'yi
kwéry rehegwa va'e syva-rehe ave omoi. Doze mil
meme omol. Heta voi Nhandejary re'yi ombojek-
waa hagwa omoi va'ekwe isyva-rehe.

Opy'a potiha-rami ao moroti-my onhemonde va'e
ol okwa-vy Nhandejary rovagwy-py

9 Upe rire ae ahexa heta eta onhomboaty va'e.
Onhemboheta verei okwa-vy ndikatui hagwa
avave oipapa ixupe kwéry. Opa opa rupigwa
yvy oho va'e-rupigwi ou va'ekwe hikwai. Gweta
gwetd rupigwa ou va'ekwe hikwai. Gwembypye
pye-gwi ou va'ekwe hikwai. Opa opa kente
ambue mbue kwéry rehegwa ou va'ekwe hikwai.
Nhe'é ambue mbue-py onhe'€ va'e kwéry ave ou
va'ekwe hikwai. Mburuvixagwasu gwapy haty

rovagwy-py, Ovexa Ra'y ramigwa va'e rovagwy-
py onhembo'y joa okwa-vy. Oao morotireheve oi
hikwai upe-py. Ha entérove pindo rakdgwe opo-py
ogwereko joa reheve hikwai.
10 —Tupa Nhandejary katu ogwapy oi-vy mburu-
vixagwasu gwapy haty ari.
Ha'e katu Nhane Resendeha voi.
Ovexa Ra'y ramigwa va'e Nhane Resendeha voi,
he'i oporahéi hatd okwa-vy.
11Ha entéro Nhandejary rembigwadi yvay pygwa
va'e onhembo'y joa oi-vy hikwai Nhandejary
gwapy haty jere-rehe. Upe mburuvixa kweéry
va'e gwive ojere joa ave hese hikwai. Upe irundy
Nhandejary apyka jere-rehe oiko va'ety gwive
ojere joa ave hese hikwai. Ha onhest joa okwa-vy
henonde-py ojeayvy-ma Nhandejary-pe omboete
eterei-gwi.
12 _—A-rami toiko,
ho'e-vy.
—Terenhemomba'egwasu katu ore-vy ore
Jary,
he'i joa omboete ete tee-vy ixupe.
—Orombotuvixa ete voi nde-vy.

Nde ne arandu tee va'e voi nde.
Orotima tima meme va'erd voi nde-vy.

Oromoherakwagwasu va'era nde réry.
Nde pu'aka tee-ma va'e voi nde,
he'i ixupe.
—Ne mbaraete tee va'e voi nde.
Upéixa oro'e meme va'era ne mboete tee-vy
erepa e'y reheve oromboete tee-vy oro'e nde-

Vy. ]
Nde ore Jary tee va'e.

A-rami toiko meme,
he'i oporahéi joa imboete-vy hikwéi ixupe.*
13 Upéi petel mburuvixa oporandu xe-vy:
—Ereikwaa tipo ki-gwi pa ou ra'e pa ko'a va'e
kwéry ijao moroti va'e? he'i xe-vy. —Ereikwaa
tipo kiva'e kwéry ko'd va'e? he'l xe-vy oporandu-

14Ha xe katu ha'e ixupe:

—Ndaikwaai voi xe. Nde ae, ne mburuvixa va'e
ereikwaa ra'e, ha'e ixupe.

Upe-ma ramo he'i jevy xe-vy:

—Ko va'e kwéry ohasa asy puku va'ekwe jepe
ojerovia joty upe Ovexa Ra'y ramigwa va'e-rehe.
Gwugwy apyte-py omano va'ekwe-gwi ha'e om-
boykepa ixugwi kwéry hembiapo vaikwe gwive.
Opy'a potiha rexa uka-vy omonde-ma hikwai oao
morotl.* 15 Upéixa-gwi onhembo'y joa hikwai
Tupd Nhandejary gwapyha rovagwy-py. Ary-
rupi, pyhare peve nosé mo'di hikwdai Nhandejary
renda-gwi. Hemimbota ojapo meme hikwai ixupe
omboete-vy. Upe mburuvixagwasu gwapy haty
ari ogwapy va'e onhangareko pora ete hese kwéry.
Indive oi-gwi ndojehu mo'ai mba'eve ixupe kwéry.
16 Ndaivare'a mo'dvéi-ma va'erd. Ndaijy'uhéi
mo'dvéi-ma va'erd. Nonhanduvéi-ma va'erd ixupe
kwéry kwarahy haku eterei va'e terd ambue haku
va'e.” 17 Pe Ovexa Ra'y ramigwa va'e mburuvixag-
wasu gwapy haty mbyte-py ol va'e onhangareko
va'erd hese kwéry. Herekwa onhangareko pordha-
rami gwymba-rehe ogweraha va'erd ixupe kwéry

* 712 Ap 4811; 5.9-14; 11.16-18; 19.1-4  © 7:14 Dn 12.1; Mt
24.21; Mc13.19  7:16 Is49.10

omboy'u hagwa upe yvu nhane moingove va'e-
py, nhande py'apy pygwara. Ha Tupad Nhandejary
oikyty va'erd ixupe kwéry hesay.™

8

Ipahagwe oipe'a jevy kwatia-gwi imbojapyre
1Upe Ovexa Ra'y ramigwa oiko va'e oipe'a jevy
kwatia-gwi imbojapyre ipahagwe va'e. Oipe'a-
ma ramo onhekiririmba yvay pygwa kwéry. Meia

hora-rupi enterove va'e okiririmba voi okwa-vy.

2 Upe rire ahexa sete yvay pygwa Nhandejary
rembigdi Tupd  Nhandejary rovagwy-py
onhembo'y oi-vy va'e. Ahexa jave petei tel
mimbygwasu ome'é-ma ixupe kwéry.

3Upéi ambue va'e yvay pygwa Nhandejary rem-
bigwai ou ave. Onhembo'y oi-vy nhemboete
haty renonde-py. Opo-py ogwereko ouro-gwi
ijapopyre hyakwa pora va'e ryru. Ha ome'é ixupe
heta eta hyakwa pora va'e.

—Ko hyakwa pora va'e embojehe’a Nhandejary
re'yi remimbojeupikwe ndive. Opa rupigwa
Nhandejary-rehe ojerovia va'e ombojeupi upi
onhe'é Nhandejary-pe. Upe hemimbojeupikwe
ol-ma mburuvixagwasu gwapy haty rovagwy-
py. Nhemboete haty ari oi-ma Tupa Nhandejary
re'yvi remimbojeupikwe. Embojehe'a katu
hemimbojeupikwe ko hyakwd pord va'e ndive,
he'i ixupe.

4 Ombojehe'a 0joehe rire ipo-gwi 0sé oho-vy
hyakwa pord va'e ratatigwe ojeupi ogwahé hagwa

* 7:17 S123.2;1s25.8

oho-vy Nhandejary-pe. He'yi remimbojeupikwe
ndive onhehetti uka hagwa ogwahé oho-vy ixupe.

5 Upéi katu upe yvay pygwa Nhandejary
rembigwdi omohynyhé& jevy upe ouro-gwi
ijjapopyre hyakwa pord va'e ryrukwe. Oipe'a
tata nhemboete haty-gwi ha omohynyhé& hyakwa
va'e ryrukwe. Upéi onhohé&mba jevy yvy-py oitypa
tata yvy-py. Upe-ma ramo osunu sunu hyapu
jjayvu haté joa ave. Overa vera hata ata ave. Hata

atd ave oryryi yvy.”*

Gwemimbygwasu ombopu petel teit Nhandejary
rembigwdi mardny kwéry oity uka-vy

6 Upe-ma ramo upe Nhandejary rembigwai
yvay pygwa va'e opo-py meme ogwereko hikwai
gwemimbygwasu ombopu va'erd-rami tel ogw-
ereko hikwai opo-py. Sete meme ogwereko hikwai
gwemimbygwasu ombopu va'erd hikwai.

7Upéi upe ombopu ypy va'e ombopu gwemim-
bygwasu. Ombopu ramo ho'a-ma amandau, tata
ave tugwy reheve ojepe'a ho'a oho-vy yvy-rupi.
OKkai yvy. Terca parte okdi. Imbohapy hapyha
yvyra mata haka reheve okai. Kapi'ipe ohapypa
ave. Upéixa Nhandejary ombou uka marany ixupe
kwéry.*

8 Upe rire joty Nhandejary rembigwai mokdiha
ombopu jevy gwemimbygwasu. Upéi ombopu
rire joty gwemimbygwasu yvyatyrusu ramigwa
tatareheve onhemombo ygwasu hembe'ye'jva'e-
py. Upéi ho'a rire upe yvyatyrusu tata reheve

* 8:5 Lv16.12;Ez10.2; Ap 11.19; 16.18 * 8:7 £x9.23-25

haimete rei y mbyte gwive ogwahé tugwy. Im-
bohapy hapyha ave tugwy ramo oiko. 9 Haimete
omanomba vixo ygwasu hembe'y e'y va'e gwy-
py okwa va'e kwéry. Terca parte omano. Omano
ave ogwata va'e kanoagwasu-py. Heta omano.
Imbohapy hapyha ave omano. Hyrukwe reheve
onhembyaipa. Upéixa Nhandejary ombou uka
jevy mardny ixupe kwéry.

10Upéi katu Nhandejary rembigwdi mbohapyha
ombopu jevy gwemimbygwasu. Ombopu-ma
ramo gwemimbygwasu katu, ho'a yvay-gwi jasy-
tata hendy va'e. Tata rendy-rami ho'a. Ysyry-
rupi meme ho'a. Yvu-py meme ave ho'a. Im-
bohapy hapyha-rupi ho'a.™ 11 Ho'a va'e renda
renda omboro. Jasytata hendy va'e ho'a ramo
onhembohéry iro va'e. Ho'a ramo y-py omboropa-
ma y. Ijy'uhéi va'e gwive hoy'u ramo ojuka ixupe
kwéry. Heta heta voli omano oy'u va'e. Upéixa
Nhandejary ombou uka jevy marany ixupe kwéry.

12Upéi Nhandejary rembigwdiinhirundyha om-
bopu jevy gwemimbygwasu. Ombopu jevy-ma
jave katu ombogwe-ma kwarahy rendy, jasy
rendy, jasytata rendy ave. Terca parte ombogwe-
ma Ixugwi. Upéa-gwi nahendyvéi-ma imbohapyha
kwarahy, jasy, jasytata ave. Upéa-gwi ary ramo
imbohapyha va'e ndohesapevéi-ma kwarahy. Py-
hare ramo imbohapyha ndohesapevéi-ma ave
jasy, jasytata reheve. Upéixa Nhandejary ombou
uka jevy marany ixupe kwéry.*

13 Upéi katu ahexa oveve ramo yvdy-rehe tag-
watogwasu. Yvay mbyte-rehe oveve jave ahendu

* 810 Is1412 812 I1513.10;Ez 32.7;J12.10

hatd hatd onhe'@ omombe'u-vy:

—Amboasy voi, amboasy voi, amboasy voi.
Omomytu e'§mba-ta yvypOry, he'i. —Ohendu ramo
upe mbohapy hemimbygwasu ne'ird vyteri om-
bopu va'e omomytu'e'§mba-ta yvypOry, he'i.

1Ko cincoha Nhandejary rembigwdi yvay pygwa
va'e ombopu gwemimbygwasu. Upe jave ahexa
jasytata ramigwa ho'a voi nipo araka'e yvay-gwi.
Yvy-py ho'a-ma araka'e. Upéa katu onheme'é ixupe
petel imboty teeha chave ramigwa yvykwarusu
ijapyre'y va'e onhehekoenda'o jevy hagwa. 2 Ha
oipe'a-ma ramo upe yvykwarusu ijapy e'y va'e
roké ixugwi 0sé-ma tatatirusu tatakwagwasu-gwi
0sé va'e ramigwa tatatirusu. Upe yvykwarusu
jjapy e'y va'e ratatigwe ojereroyvate oho-vy.
Kwarahy rova-py oho-ma omopytimba hagwa.
Ndohesapevéi-ma kwarahy. = Aragwy opa-ma
omopytlimba-ma ave.

3 Tatatirusu pa'li-gwi 0sé-ma tukukaru marany.
Ogwejy-ma ko yvy-rehe. Ome'd ave ixupe
gwi tukukaru-pe oporojopi hagwd opykdi-
py japeusagwasu-rami joty.* 4 He'i ave gwi
tukukaru-pe ani hagwa ombyai gwi hogwe
rovy va'e, ani hagwad ombyai yvyra mata ave,
ani hagwd ombyai oime raé va'e temit{gwe,
omoingo asy hagwa ae gwikente kwéry ogwereko
e'V va'e Nhandejary Tupd rembihaikwe osyva-
rehe.” 5 Ndojuka mo'di jepe gwi kente kwéry-
pe ombohasa asy-ta ae ixupe kwéry. Cinco jasy

* 9:3 £x10.12-15 * 9:4 Ez9.4

peve upe mba'asy hasy ard japeusa nhande
jopi hagwe-rami. ¢ Upe cinco jasy jave kente
kwéry he'l ard, “Amanose-ma voi xe” he'i rei ara
Ojehe. Ha nomano mo'di va'erd voi. Oheka ara
omano hagwd mo'a. Ndojohui ard omano hagwa.
Omanose asy ramo jepe, nomanoi va'erd Vvoi.
Okanhy ard ixugwi imanoharagwe.*

7 Aipo ramo tukukaru katu ijehexa kavaju-rami
onhoraird hagwa-py oho va'e. Hova anhei-rami
voi kwimba'e rova, ijegwaka katu anhei-rami ave
ouro-gwi ijapopyre.” 8 Ha inhakd ragwe kwéry
katu ha'ete voi kunha aka ragwe ipuku. Hai katu
ha'ete voi jagwaxaygwasu rdi-rami etei.™ 9 Ipyti'a
kwéry-rehe 01 va'e anhei-rami voi hatd va'e ijuka-
hardgwe jepe ndojukai ard voi ixupe. Ipepo kwéry
hyapupa voi oje'di-vy hikwdai. Anhei-rami voi on-
horaird hagwa-py oho va'e-rami heta heta voi
carroca reheve kavaju kwéry reheve ave ohoha-
rami voi hyapupa voi ipepo kwéry.* 10 Japeusa-
rami voi hugwai pykdi. Ipykoi joja-gwi kente
kwéry-pe omoingo asy-vy ard cinco jasy peve.
11 Nhandejary rembigwaikwe opyta huvixa ramo
ixupe kwéry. Upe va'e yvykwarusu jjapy e'y va'e-
rehe onhangareko va'e. Hebreu kwéry nhe'é-
py katu héry, “Abadom” ha grego kwery nhe'é-py
katu héry, “Apoliom” ha nhane nhe'é-py héry voi,
“Mba’'e Mbyaihaty”.

12 Petei yvypOry momytu'e'fha ohasa-ma.
Ndopdi joty mba'e rasy yvypOry-pe. Olve joty
mokdi imomytu'e'yha kwéry.

*9:676321 T 977124 T 9:8Jl1.6 T 9:9 125

1314 Ombopu-ma ramo gwemimbygwasu
seisha Nhandejary rembigwdi yvay pygwa
va'e, ahendu ave ixupe omombe'u va'e. Tupa
Nhandejary renonde-py oi nhemboete renda
ouro-gwi ijapopyre. @ Hugwa joja va'e pa'l-
gwi ahendu upe onhe'd va'e. Omombe'u upe
Nhandejary rembigwdi gwemimbygwasu seisha
va'e-pe.” He'i ixupe:

—Tereho katu ysyrygwasu Eufrates héry va'e-
py. Irundy ne irtigwe onhenhapytiha-py ekwa katu
ejora ixugwi kwéry oho hagwa, he'i Nhandejary
rembigwai-pe.

15 Upe rire ojora ixugwi kwéry onhenhapyti
hagwe-gwi. Ojepoi-ma ramo oho ojukapa
ete hagwd heta kente kwéry-pe. = Imbohapy
hapyha-pe ojuka moko mokdi opyta hagwa.
Ha'e kwéry onhembosako'i va'ekwe upe ary
ramogward. Upe Nhandejary omboypy hagwe
Ora-py onhembosako'i ojuka hagwa mbohapyha
kente kwéry-pe. 16 Ahendu ave onhendu ramo
kavaju heta eta reheve ou va'e. Duzentos milhdes
ouva'e. 17Xe rembiexa uka ahexa ramo kavaju ari
kwimba'e kwéry ogwereko hikwaiipyti'a resaupa-
rehe oi va'e. Oi tata rendy ramigwa pyta va'e. O1
hovyhti va'e. O1 ave hesa'yju va'e. Ahexa kavaju
inhakd jagwarete aka-rami meme. Ijuru ryepy-
gwi 0s€ tata rendy, tatati ave. Hesa'yju ita rendy
omboykupa va'erd os€ ave ijuru ryepy kweéry-gwi.
18Upe tata, tatati, hesa'yju va'e ave katu ojuka heta
heta va'e-pe. Mbohapyha katu yvypory oikove
va'e gwive. Imbohapy hapyha-pe ojuka paete

* 9:13-14 £x30.1-3

upe 0sé va'ekwe kavaju ramigwa juru ryepy-gwi.
19 Gwugwadi-gwi, ojuru ryepy-gwi ave imbaraete
oporojuka-vy. Hugwai katu ha'ete gwi mbai oaka
rehevegwa. Ha upe va'e-py gwi kavaju kweéry
ombohasa asy entéro yvypory kwéry-pe. Upéa-
rehe ojuka heta eta va'e-pe. Imbohapy hapyha
ojuka meme. Petei tel ojuka. Mokd mokdi mate
ndojukai.

20 Ha upe opyta va'ekwe ndogwerovdi joty
gwekoha kwéry. Hapixa kwéry ohasa asy omano
hagwa jepe ha'e kwéry ndogwerovai joty gweko
vaiha. Ojapo joty Nhandejary remimbota e'y.
Omboete joty tupa ra'anga-pe. Omboete joty ave
anhay kwéry-pe ha entéro gwitupa ra'anga ojejapo
va'ekwe. Ouro-gwi ojejapo va'ekwe, prata-gwi
ave. Olave ojapova'e bronze-gwi, oi ojapo va'e ita-
gwi, yvyra-gwi ave ojapo tupa ra'anga omboete
hagwd. Gwi tupd ra'anga mba'eve ndohexairy
va'e, mba'eve nohenduiry ave, ndogwatairy ave.
Upe va'e kwéry-pe omboete hikwai.* 21 Ndohejairy
gweko tujakwe. “Amboasy xe rembiapo vaikwe”
nde'iry. Oporojuka va'e, “Ndaporojukavéi-tama
dy” nde'iry joty ave Ojehe. Mohdy ojapo va'ekwe
ave, “Ndajapovéi-tama mohdy avave-rehe” nde'iry
joty voi 6jehe. Kunha ikwimba'ese va'e, kwimba'e
ikunhase va'e heko vai-gwi ndogwerovai joty
gwekoha. Imonda va'e, “Ay naxe mondavéi-tama”
nde'iry ave Ojehe. Nomboasyiry gwembiapokwe
oheja hagwa.

10

* 9:20 S1115.4-7: 135.15-17; Dn 5.4

Ay katu Jodo Nhandejdry rembigwdi va'e
omombe'u jevy gwembiexagwe
1 Upe ramo ahexa jevy Nhandejéry rembigwai
yvay pygwa imbaraete va'e ogwejy ou-vy ramo
yvay-gwi. Aralgwasu pa'li-my ogwejy yvay-gwi.
Oaka-rehe ogwereko jy'y. Gwova-rehe katu ohexa
uka xe-vy ramo kwarahy rendy vérami omimbi
pord. Aipo ramo hetyma katu tata rendy opu'a
va'e-rami etei. 2 Upe va'e katu opo-py ogwereko
petei kwatia ohapype'a hereko-vy. Omoi ave petel
opy ygwasu hypyete va'e ari. Ipy oakatua kotygwa
va'e omoi ygwasu hypyete va'e ari. Ha ipy ijasu
kotygwa katu omoi yvy mbyte-py. 3 Upe-gwi osa-
pukai. Osapukai hatd voi ko jagwaxaygwasu oko-
rordha-rami voi osapukai. Upe-ma ramo osapukai
hatd-ma ramo, ahendu sete hyapu va'e. Petel tei
hyapu jevy ixupe. 4 Hyapu ramo nhe'€ vérami
ahendu inhe'd. Upe va'e ahendu ramo, “Tamoi
kwatia-rehe” ha'e xejéupe. Amoi-tama ramo, yvay-
gwi onhe'é va'e xe-vy ahendu he'i va'e:
—Ani eremoi tef kwatia-rehe. Ehendu pora rei
katu. Ani eremoi tei, he'i xe-vy.
>-7Upe rire katu upe kwatia ogwereko va'ekwe
opo-py ha omoiva'ekwe petei opy ygwasu hypyete
va'e dri ha petei opy ave omoi yvy mbyte-py he'i:*
—Nhandejary Tupa tee va'e réry-py anhetegwa
mate amombe'u-ta nde-vy, ho'e-vy opo akatua
omopu'd yvay pyte-koty. —Nhandejary Tupa
opa e'y va'e voi. Ha'e voi hembiapokwe voi
va'ekwe ygwasu, ary, yvy, yvypy-pe ave ojapo ave.
Yvy arigwa hembiapokwe joty ave. Ary pygwa

* 10:5-7 Dn12.7

ha'e hembiapokwe ave. Ygwasu pygwa hembi-
apokwe ave. Amombe'u jevy-tama xe dy anhete
teegwa voi. Ndahi'arevéi-tama Nhandejary remi-
mombe'ukwe oiko hagwd. Ombopu vove hem-
bigwai seteha gwemimbygwasu jahexa va'erd ay
jahexa-tama. Upe-ma ramo ae Nhandejary Tupa
ojapo-ta entéro gwembiapord gwive. Yma gwem-
biaporad onhongatu araka'e. Upéi gweminhongatu
araka'e omombe'u oikwaa ukave kave hagwa
onhe'é-py omombe'u va'ety kweéry-pe. Gwembig-
waa ukakwe upe gwembigwai kwéry-pe 8y katu
ojapo-ta Nhandejary Tupd, he'i.

8 Upe onhe'é va'e xe-vy yvay-gwi onhe'¢ jevy xe-
vy. Ay onhe'-vy he'i:

—Ekwa katu eipe'a ipo-gwi opo-py ogwereko
va'e kwatia ohapype'a hereko-vy va'e. Upe Nhan-
dejary rembigwai omoil va'e petel opy ygwasu
hypyete va'e ari ha petei yvy-py upe va'e-gwieipe'a
ohapype'a ogwereko va'e kwatia, he'i.

9 Aha upe Nhandejary rembigwdi renda-py.
Ajerure ixupe kwatia-rehe ha ome'é xe-vy. Ome'é
jave he'i xe-vy:

—Eipyhy eraha eremokd hagwd ko kwatia
nhe'é. Nde rye-py iro ard ko kwatia eremoka rire.
Nde juru-py ae katu ei ryapi-rami voi ard, he'i.*

10 Aipo ramo aha-ma katu aipyhy ipo-gwi upe
kwatia nhe'd. Aipyhy rire amoi xe juru-py ha
amokd. Xe juru-py ei ryapi-rami voi. Xe ryepy-py
iro voi.* 11 Upe-ma ramo he'i xe-vy okwa-vy:

—Tekotevé eremombe'u hetave Tupd Nhan-
dejary nhe'é eremotenonde hagwa heta eta oikove

* 10:9 Ez2.8-9 T 10:10 Ez3.1-3

va'e-rehe.  Ojehu va'erd rekord eremombe'u
mbe'u hagwd tenonderd. Entéro kente kweéry
ambue mbue opa rupigwa-rehe gwive. Gweta
gwetd rupigwa-rehe gwive, nhe'é ambue mbue-
py onhe'é va'e-rehe gwive ave, mburuvixagwasu
kwéry-rehe ave tekotevé eremombe'u mba'éixa pa
ogwereko-ta Nhandejary ixupe kwéry, he'i xe-vy
okwa-vy.

11

Mokoi Nhandejary nhe'é mombe'uha rehegwa
nhe'é

1 Upe rire katu ome'd-ma xe-vy petel yvyra
ramigwa. Upe yvyra jaikwaahaty 0ga mbovy pa
ipukukwe ha mbovy pa ipekwe ave. Upéa ome'é
ramo he'i xe-vy:

—Ekwa katu tereipapa upe Nhandejary-pe
omboete haty pukukwe. Ha nhemboete haty
ave. Upe-py kwimba'e omboete va'e ave eipapa

kuri.* 2 Upe Nhandejéry-pe omboete haty-py hoka
ani kuri ereipapa. Of ae ard opyri va'erd upe-
py ojerovia e'y va'e Nhandejary-rehe. Opyrl ara
imoingoasy-vy tetd marangatu-rehe quarenta
e dois jasy peve.” 3 Amondo-ta mokdi xe nhe'd
mombe'uhard yvypory kwéry oikwaa hagwa
gwekojejavykwe. Xe remimondo onhemonde
va'erd ovy'are'y va'e ao-py, “Nhandejary ndovy'ai
voi ra'e xe-rehe, xe rembiapo vaikwe-rehe ra'e”
he'i hagwd hexahary. Xe nhe'é-py onhemonhe'é
va'erd yvypory kente kwéry-pe. Mbohapy ro'y seis

* 1111 Ez403 T 11:2 Le21.24

jasy peve omombe'u va'erd xe rehegwa nhe'é, he'i
Nhandejary-gwi onhe'é va'e.

4 Upe mokoi va'e-rehe Nhandejary he'i, “Mok®i
oliveira rakd ramigwa” “Mokdi tataendy'y
ramigwa ave” he'i hese. Tupd Nhandejary yvy
Jary tee va'e rovagwy-py onhembo'y-ma oi-vy upe
mokdi inhe'@ mombe'uha. Ha'e kwéry omombe'u-
ta inhe'd8 mbohapy ro'y seis jasy peve.* 5 Ha
ndaikatdiry avave ombohasa asy ixupe kwéry.
Ombohasa asyse ramo jepe ha'e kwéry ojehepy
va'erd. Ijuru ryepy-gwi osé ard tata ramigwa
omohundi hagwa hese ija'e'y va'e kweéry-pe.
Upéixa voi omano va'erd hese ojapo vaise va'e.

6 Nhandejary oipytygwd ara ixupe kwéry, omom-
baraete va'era ixupe kwéry. Omombe'u mbe'u
jave Nhandejary nhe'é, ipu'aka va'erd ama-rehe.
Oipota ramo, ndokyi va'erd. He'i ramo y-gwi
oikopa hagwa tugwy ramo oiko ave va'era tugwy
ramo. Ombohasa asyse ramo yvypory, ombohasa
asy ave va'erd opaixagwa mba'e rasy-py.”

7Nhe'é@ mombe'uha omombe'upa-maramo katu
petel mymba vaigwasu ete rekoporuha ojeupi ara
yvykwarusu ijapy e'y va'e-gwi. Ha onhoraird ara
upe mokodi Nhandejary nhe'@ omombe'u va'ekwe
ndive. Ipu'aka va'erd hese kwéry. Ojuka va'erd
upe mokdi Nhandejary nhe'® mombe'uhare-pe.*
8 Ojuka rire hetekwe opyta rei ard tape-rehe, jeg-
wata haty-rupi rei ho'a ara oi-vy. Hetekwe opyta
ave ard upe tetd-my Nhandejary Hesu Cristo rete
ojehupi hagwe-py. Sodoma tetd mygwa hekoha

* 11:4 Zc4311-14 T 11:6 1Rs17.1; Ex7.17-19 * 11:7 Dn

vai va'e-rami, Egito tetd mygwa hekoha vai va'e-
rami ave upe tetd mygwa ave hekoha vai okwa-
vy." 9 Entéro yvypory gwive entéro ijypye pye va'e
gwive, entéro nhe'é ambue mbue-py onhe'€ va'e
gwive, opa opa kente ambue mbue kwéry gwive
ohexa katu katu ard upe mokodigwa retekwe-pe.
Upe-py ol ard hetekwe haimete irundy ary peve.
Hetekwe katundojatyi ara enterove ohexa hagwa.
10 Upe va'e, upe mokoi va'e omano rire entéro
yvypory ovy' apagwasu-ma va'erd hikwdi. Ovy'a
ete rei-gwi gwemime'd me'é ome'¢ ard okwa-
vy 0joupe. “Nanhane mbohasa asyvéi-ma upe
mokoigwa nhe'@ mombe'uhatykwe. Hi'are eterei
voi nhane mbohasa asy asy va'ekwe. Nanhane
mbohasa asyvéi-ma va'erd” he'i-gwi hese ovy'a
eterei ard hikwdi. 11 Tupa Nhandejary ae omoin-
gove jevy 1’xupe kweéry, mokdigwa-pe. Ohasa rire
mbohapy ary larose jevy-ma ramo petel yvytug-
wasu ou oipeju upe mokdigwa retekwe-pe. Olpe]u
ramo upe mokdi va'e omano ete-ma va'ekwe opu'ad
jevy-ma. Enterove ohexa. Ohexa-ma ramo opu'a
jevy hexahary onhemondyipa hexa-vy hikwai.*
12 Upe omano va'ekwe opu'a rire, ohendu yvay
gwigwa onhe'é va'e ojéupe:

—Aipo ramo pejeupi katu, he'i ixupe, mokdigwa-
pe.

Upe jave oma'é hese okwa-vy. Oma'é jave
upe mokoigwa gwete reheve voi ojeupi-ma oho-
vy yvay-py. Araigwasu pa'li-my ojereroyvate-ma
oho-vy upe mokdigwa. Hese ija'e'y va'ekwe jepe
ohexa-ma ave iho ramo.” 13 Upe jave yvy oryryi-

* 11:8 1s1.9-10 T 11:11 Ez37.10 © 11:12 2Rs 2.11

ma. Heta eterei 6ga okuipa upe tetd-my. Yvy
oryryi-gwi heta dga oity. Omopehégwe hégwepa
voi heity-vy. Décima parte oity. Heta voi omano
upe pygwa. Sete mil omano yvy oryryi eterei-gwi.
Omano e'y va'ekwe okyhyje paete-gwi omboete
joa Nhandejary-pe. He'i:

—Nde tuvixa Tupd yvay pygwa, he'i joa hikwai
omboete-vy ixupe.”

14 Mok6i yvypdéry momytu'e'fha ohasa-ma.
Ndopai vyteri joty mba'e rasy yvypory kwery-
pe. Oive joty petel oporomomytu'e'Vha pya'e ojehu
va'era.

Ombopu gwemimbygwasu Nhandejary
rembigwdi yvdy pygwa va'e seteha

15 Ombopu-ma ramo gwemimbygwasu Nhan-
dejary rembigwai yvay pygwa va'e seteha, oi
yvay-py onhe'@ hatd atd va'e. Oiko va'erd-rehe
omombe'u hikwai:

—Ay Nhandejary Tupa oiko-ma yvypOry ruvixa
ramo yvy-rehe. Ha'e oiko-ma mburuvixa ramo
Cristo ndive. Ha'e oiko-ta mburuvixagwasu opa
e'V reheve, he'i Nhandejary rembigwai onhe'é
haté-vy oiko va'erd-rehe.”

16 Upe jave upe vinte e quatro mburuvixa Nhan-
dejary renonde-py ogwapy okwa-vy va'e ojesyva
mboja joa yvy-rehe okwa-vy omboete eterei-vy
Nhandejary-pe.

17He'i omboete-vy ixupe:

—Nde Tupa ore Jary voi nde.
Nde pu'akatee va'e voinde entéro mba'e-rehe.
Orotima tima nde-vy.

* 11:13 Ap16.18 * 11:15 Dn7.14,27

Yma va'ekwe nde. _
Ko'anga ete peve nde ha'e joty.
Ko'adnga katu eremoi-ma opamba'e nde pogwy-

Eregwahé&-ma katu ay enterovéa ruvixara.
Erenhemomburuvixagwasu ete hagwe-rehe
orotima voi nde-vy,
he'i omboete joa-vy ixupe.
18__Ay ogwahé&-ma nde ary erereko asy hagwa
enterovéa-pe hekoha vaikwe-rehe.
Upéa-rehe entéro tetd tetd mygwa Kkwéry
ima'andupa hikwai.
Ay ogwah&ma nde &ry ereme'® hagwa
hembiapokwe-rehe
gwiomano va'ekwe gwive hekora.
Ay ereme'8-ta hembiapokwe repy
Ne rembigwai ramo oiko va'ekwe
Ne nhe'é-py omombe'u va'ety kwéry-pe
Entéro nde re'yi kwéry-pe gwive,
Nde-rehe ojerovia va'e-pe gwive,
entéro ne mboetehare-pe gwive,
gwi mburuvixa va'e-pe gwive,
ha gwi heko mirive va'e-pe ave
ereme'é-ta hekokwe repy.
Ay katu eremomba ard katu
gwWiyvypory kwéry-pe gweko vai-rupi oity uka
va'ekwe-pe,
he'i hikwai Nhandejary-pe omboete-vy.**
19 Upéi ojepe'a yvay-py ol va'e Nhandejary-pe
omboete haty roké. Ikoty tee-py ojehexa hyru.
Nhandejary nhe'@ mokadi ita-rehe oi va'e ryru upe

* 11:18 S1115.13 * 11:18 Ap 4.8-11; 5.9-14; 7.9-12; 19.1-4

va'e. Ymagware nhane moingokwaa Nhandejary
irurd rehegwa nhe'é ryru, “arca do acordo” héry
va'e. Ojehexa jave overa vera voi osunu hata-
ma, hyapu atd atd voi oi-vy. Yvy katu oryryi ha
amandaugwasu ave ho'a-ma hese.™

12

Hexapyrda ojekwaa kunha, tejujagwagwasu ave
rehegwa nhe'é
1-2 Upéi ojekwaa jevy ary-rehe hexapyra. Og-
werojahe'o kunha omemby rasy aigwe etereiha-
rami. Upe kunha opyri jepe jasy-rehe. Ipy gwy-
py opyta jasy. Ijegwaka ramo ol doze jasytata.
Kwarahy rendy-py onhemonde. Imemby rasy

aigwe rei-ma ramo ogwerojahe'o.™™

3 Upéi ojekwaa jevy ary-rehe ambue hexapyré
jevy. Osé ave ary-rehe tejujagwagwasu pyta va'e.
Inhard va'e voi upe te]u]agwagwasu Inhaka jo-
]apa rei va'e voi upe va'e. Sete akd ogwereko
va'e. Petel tel oaka-rehe ogwereko ojegwaka. Heta

ave upe va'e hatl. Dez voi hati® 4 Gwugwdi-
py oity yvay-gwi jasytata ko yvy-rehe. Mbo-
hapy hapyha jasytata ombotyryry heity-vy. Upe
kunha hyegwasu va'e oi upe-py. Tejujagwagwasu
katu ho'use-ma imemby-pe. Ho'use-gwi oho-ma
oha'ard kunha imemby pota va'e-pe imemby-ma

ramo ho'u-ma hagwi mo'a imemby.*

* 11:19 Ap85;1618 T 12:1-2 Gn37.9  12:1-2 Mq4.10

> Upéi oiko-ma imemby kunumi. Upe kunha
memby katu oiko ard@ entéro va'e yvypory ru-
vixard. Opo-py ogwereko va'erd mburuvixag-
wasu tee mba'e hierro-gwi ijapopyre enterove
oikwaa hagwa ipogwy-py oiko ard entéro kente
kwéry hemimbota e'y avave ndojapoi hagwa. Ha
oiko hagwe-py ndopytai joty upe mitad. Nhan-
dejary ogwerojeupi joty ixupe heraha-vy ombog-
wapy hagwa imoi-vy ixupe ondive oapykagwasu

ari oypy-py.”

6 Nhandejary Tupa omoi-ma voi upe kunha-pe
kipy mapo oho hagwa opyta. Ha'e oho upe tek-
waty e'J-koty pono avave ohexa ixupe. Upe-py
Nhandejary onhangareko ard hese mbohapy ro'y
seis jasy peve.

7-9 Upéi katu oiko nhorairdgwasu yvay-py. Heta
heta Nhandejary rembigwaikwe onhembohuvixa
va'ekwe tejujagwagwasu-rehe. Ha ha'e kwéry
onhoraird joa okwa-vy Nhandejary rembigwai
tee kwéry ndive. Nhandejary rembigwai ruvixa,
héry va'e Miguel onhoraird ave upe te]u]agwag-
wasu ndive. Onhemombaraeteseve mo'a teju-
jagwagwasu hembigwai kwéry ndive Nhandejary
rembigwai tee kwéry-rehe. Ha ipu'akase mo'a
ramo jepe ndaipu'akairy Nhandejary rembigwai
tee-rehe. Ndokwa pordvéi-ma hikwai Miguel-
gwi. Nhandejary rembigwai kwéry-gwi ave. Upéa-
rehe Nhandejary oity ixupe kwéry omondo-vy yvy-
py. Tejujagwagwasu-pe, inhirii kwéry ndive
oitypa-ma yvy-py imondo-vy. Tejujagwagwasu
he'i anhaygwasu-rehe. Satands he'i ave hese.

* 12:5 1s66.7:S12.9

Hese joty mboi he'i ave. Upe mboéi rekoporuha
yma va'ekwe Eva amyri-pe ombojejavy va'ekwe.
Ay peve nhande kwéry-pe nhane mbotavyha voi
nhane mbojejavy-vy upe va'e. Upéa-rehe on-
horairé onhemombaraeteseve mo'a hagwe-rehe
Nhandejary oity ixupe kwéry. Anhaygwasu hem-
bigwai kweéry ndive oity yvay-gwi. Oitypa-ma yvy-
py imondo-vy. Ndaikatuvéi opyta yvay-py hikwai.
Nhandejary katu oitypa-ma ixupe kwéry yvy-py
imondo-vy.**

10 Upéi katu ahendu jevy yvay-gwi onhe'g€ va'e.
He'i:

—Ay katu Nhandejary nhande rexakwaa rei-
tama. Ou-ma Nhandejary nhane resendehara.
Nhandejary Tupd ohexa uka-ma ipu'akaha oiko
hagwa nhande ruvixara. Ay Hesu Cristo ta'yry pe-
teimi oiko-ma mburuvixa ramo, ogwereko-tama
opamba’e 0pogwy-py, he'i. —Ay nhane mombe'u
vai vaihaty ndoikovéi-ma yvay-py, he'i. —Nhande
re'yvi kwéry omombe'u vaise va'ety Nhandejary
renonde-py oiko va'ekwe. Ay katu ndoikovéi-ma
upe-py. Onhe'€ rei rei va'ekwe hese kwéry ary
gwive pyhare peve omoi vaise rei va'ekwe ixupe
kwéry Nhandejary-pe. Ay katu ndoikovéi-ma yvay-
py. Nhandejary oity-ma imondo-vy anhaygwasu-
pe yvy-py.”

11 —Upe nhande re'yi kwéry yvy-rehe oiko
ramo va'ekwe onhembopu'aka va'ekwe hese.
Ojerovia tee-gwi Ovexa Ra'y ramigwa va'e-rehe
ndojeréi joty ixugwi. Petel tel omoherakwa

* 12:7-9 Dn10.13,21;121 © 12:7-9 Gn3.1-6;Lc10.18  12:10

pord ave hesegwa nhe'd. Ohasa asy asy jepe
petel tel nahakate'yi joty va'ekwe gwekove-rehe.
“Hesu omano va'ekwe ovexa ra'y-rami gwugwy
apyte-py nhane resende hagwad” omombe'u
pord pord reheve petel tei onhembopu'aka
anhaygwasu-rehe. Ohasa asy va'ekwe jepe
omano peve va'ekwe Hesu reroviaha ipu'akave
joty anhaygwasu-gwi. Ndojeréi joty va'ekwe
Hesu-gwi. 12 Upéa-rehe pevy'a katu peé peiko va'e
yvay-py. Peé yvypory kwéry ae katu pevy'are'y
va'erd. Anhaygwasu ogwejy-magwi kuri yvy-
py, ygwasu-py ave. Peé& peime ha-py ogwejy.
Ay opoxyha-rupi ogwereko-ta yvypory kweéry-
pe, ygwasu pygwa-pe ave. Ha'e oikwaa-ma voi
gwenonderd. Ndoiko puku mo'dvéi-ma. Upe va'e-
rehe dy ha'e ipoxy eterei-ma, he'i omombe'u-vy
Xe-Vy.

13 Anhaygwasu oho-ma ramo yvy-rehe oho upe
kunha imemby kunumi va'ekwe rapykwéri om-
bohasa asy hagwd mo'a ixupe. Tejujagwagwasu
rekoporu-vy oho hapykwéri. 14 Nhandejary ae
ohekokwaa jevy upe kunha-pe. Ombopepo ixupe
oveve hagwa tagwatogwasu-rami oho-vy tekwaty
e'y-my. Upe-py katu onhenhangareko-ta hese
mbohapy ro'y seis jasy peve pono mboi reko-
poruha ohexa ixupe.* 15 Anhaygwasu katu og-
wereko asyse mo'a upe kunha-pe. Mboi ramo
ojehexa uka jave ojuru ryepy-gwi jepe ogwenohé
yosyryva'eramigwa ogwerosyry hagwa mo'a upe
kunha-pe. 16 Ha ndogwerosyry ukairy joty. On-
hemboyvykwa y oho hagwa ha'e-py pono ogwahé

* 12:14 Dn7.25;12.7

kunha-pe. 17 Ndohupityi-ma ramo anhaygwasu
kunha-pe ipoxyreivoiopyta-vy hese. Ndohupityi-
gwi Ixupe oho ombohasa asy hagwa upe kunha
re'yi kwéry-pe. Gwi ojerovia va'e Nhandejary-rehe,
hemimombe'u ukakwe ojapo gwive anhete ha-
py ojerovia va'e Hesu-rehe, hemimombe'ukwe-
rupi oiko meme va'e-pe ombohasa asy hagwa
oho. 18 Upéa-gwi tejujagwagwasu rekoporuha on-
hembo'y rei oha'ar6 oi-vy ygwasu rembe'y-py.

13

Ojehexa uka mymba vaigwasu ohekoporu va'e

1Upe jave ahexa ojehexa uka ygwasu-gwi oje-
upi ou-vy petel mymba vaigwasu ete ohekoporu
ou va'e. 0Oaka reta reheve gwati reta reheve
ojehexa uka-ma ou-vy. Sete inhakd, dez hati ave
ogwereko. Petel tel gwati rakwa apy-rehe ogw-
ereko jegwaka. Dez ogwereko jegwaka ogwereko
petel tel gwati-rehe. Enterove rembiexard ohai
héry kwéry petei tel syva kwéry-rehe. Héry kwéry
omoi Nhandejary-rehe he'i vaiha.™ 2 Ojehexa uka
upe va'e ta'yravasu ipini va'e-rami. Ipokwe urso
po-rami. Ipykwe ave urso py-rami ave. Aipo
ramo ijuru katu tuvixa jagwaxaygwasu juru-rami.
Tejujagwagwasu rekopuru va'e katu ome'é ixupe
opu'akakwe oiko hagwa mburuvixa ramo. Og-
wapy hagwa ijapykakwe-py omanda hagwa heta
va'e-rehe.”

3 Ahexa ave petel onhakd kyti va'ekwe, “Hasy
ete ramo ndokweravéi-tama” he'i mo'a upe hasy
va'e-rehe. Ijukapyrigwe voi dy okwera jevy-ma

ngatu. Entéro hexahary katu opondera ndera hese
oho-vy hupive. 4 Entéro omboete upe tejujagwag-
wasu rekoporuha-pe, ome'é-ma kuri ipu'akakwe
mburuvixagwasura-pe. Upéa-rehe omboete ixupe
hikwdi. Omboete ave upe mymba vaigwasu ete
rekoporuha-pe 0sé va'ekwe ygwasu-gwi. He'i
omboete-vy:

—Ndaipdri ha'eixagwa imbaraeteve va'e, he'i
rei omboete-vy ixupe. —Ndaipori hese ipu'aka
va'erd, he'i rei imboete-vy hikwai.

5 Aipo ramo tejujagwagwasu ome'é mymba
vaigwasu ete-pe opy'agwasu. Ombotuvixa ete
ixupe onhe'é vai vai hagwa Nhandejary-rehe. Om-
bopu'aka ave ixupe oiko hagwa mburuvixagwasu
ramo mbohapy ro'y seis jasy peve. ¢ Oiko-
ma kuri mburuvixagwasu ramo onhe'€ vai vai
hagwd Nhandejary-rehe, henda marangatu-rehe
ave, entéro Nhandejary-rehe ojerovia va'e gwive-
rehe.*
7He'l ave pe mymba vaigwasu ete-pe onhemom-
buruvixa hagwa entéro yvypory kwéry-rehe. Hesu
reroviaha kwéry gwive ipogwy-py jevy opyta
hagwd. Ha Hesu reroviaha kwéry-pe oraird
va'erd voi ha ipu'aka ave ard hese kwéry. En-
terove yvy ari oiko va'e gwive oiko ara ipogwy-
py. Opa opa kente ambue mbue kwéry gwive,
entéro ijypye pye va'e gwive, nhe'€ ambue mbue-
py onhe'é va'e kwéry gwive, opa opa-rupi yvy
oho va'e rupigwa kwéry gwive oiko ara ipogwy-
py.” 8 Omomba'egwasu ard ixupe okwa-vy hikwai.
Gweko jary ramo ogwereko va'erd ixupe hikwai.

* 13:6 Dn7.8,25:11.36  13:7 Dn7.21

Héry kwéry ndoikoi joty Ovexa Ra'y ramigwa va'e
kwatia nhe'é-rehe. Ko yvy oiko e'§y mboyve non-
hemoiry va'ekwe kwatia-rehe héry kwéry. Entéro
hekove tee ijapyre'y reheve va'e réry oiko upe
kwatia-rehe. Ha upe mymba vaigwasu ete-pe
omboete va'e kwéry réry ndoikoi voi upe kwatia-
rehe.”

9Ne aranduse va'e, ejeapysaka katu ko xe nhe'é-
rehe: 10 O1 preso omoi hagwa-py ojereraha va'era.
Nhandejary oipotaha-rami ave ogweraha va'era
ixupe. O1 kyse puku-py omano va'era. Nhandejary
oipotaha-rami ave ojuka va'erd ixupe. Upéa
oikwaa-rehe Nhandejary reroviaha ohasa asy
ete jepe tekotevé ojesaupi meme gwekojary-rehe
anho mate onhembopy'agwasu hagwa ojerovia
tee hagwa hese.” 11 Upe rire katu ojehexa uka-ma
ovexa-rami ou va'e, mokdi hati va'e, yvygwy-gwi
osé va'e. Tejujagwagwasu-rami inhe'é. 12 Mymba
vaigwasu ete rekoporuha ombopu'aka ixupe
imbaraete hagwa ave ome'é ixupe. Hovagwy-
py oiporu upe ipu'aka hagwe ombohesa rerova
uka hagwd mymba vaigwasu-rehe yvypory
kwéry-pe onhembotuvixa uka hagwa enterovéa-
pe. Upe mymba vaigwasu ete ojekutu va'ekwe
omano-tama voi va'ekwe, upe ramo okwera
jevy-ma. “Tupd Nhandejary voi ra'e ipu'aka
tee voi” he'l hagwd mo'a hese oporombotavy-
vy rei. Omomba'egwasu omomba'e tee hagwa
ixupe. 13 Ojapo japo tembiexapyrd. Enterove
rembiexard-rupi ombogwejy jepe tata yvate
ary tee-gwi ho'a hagwa yvy ari he'i hagwa hese

hexaha kwéry, “Ipu'akave va'e voi nipo ra'e”
he'i hagwd hikwai mymba vaigwasu ete-rehe.
14 Upéixa ojapo-ma ramo ombotavy voi yvypory
kwéry-pe omboete hagwd mymba vaigwasu ete
ojehexa uka ranhe va'ekwe-pe. Mymba vaigwasu
ete renonde-py ojapo meme mba'e hexapyra
opondera ndera hagwa hese hexaha kwéry.
Ombotavy tavy rei voi oho-vy omombe'u ave
entéro yvypory-pe ojapo hagwd hemimboete
ra'anga upe ojehexa uka va'ekwe ra'anga upe
kyse puku-py ojekutu va'ekwe omano-tama oi-
vy va'ekwe ha okwera jevy va'ekwe ra'anga. Ha
upéixa oipota ojapo hagwa hikwai yvypory kwéry.
15 Ipu'akaha-rupi joty omoingo upe ta'anga.
Ome'é ixupe hekoverd ave. Omonhe'€ uka ave
ta'anga-pe. He'i hagwa: “Kiva'e po naxemboetéi
va'e gwive omanomba va'erd” he'i onhe'@-vy
ta'anga. Ome'&é ave ixupe ojuka uka hagwa 0jehe
omboete €'y va'e kwéry-pe. 16 Upe rire katu
he'i enterove va'e-pe omoi hagwa ojehexa uka
hagwai, “Xe ko mymba vaigwasu ete mboete teeha
voi ko xe” he'i hagwa Ojehe. Omoil ard osyva-
rehe. Nomoiry ramo osyva-rehe, opo akatua
apyape ari omoi va'erd. Enterove-pe omoi uka.
He'l heko tuvixa va'e kwéry omoi hagwa, heko
miri va'e kwéry gwive omoi hagwa, imba'e reta
reta va'e kwéry gwive omoi hagwd, iporiahu
va'e kwéry gwive, ojejokwai va'e kwéry gwive,
ojejokwdi e'y va'e kwéry gwive omoi hagwa
Ojehe kwéry. 17 Upe oikwaa ukaha ndaipo6ri hese
va'e ndaikatui mba'eve ojogwa. Ndaikatui ave
ojogwa gwemi'urd. Ndaikatui oheka omba'apo

hagwda. Ndaikatui ave ovende mba'eve avave-
pe. Ha oikwaa ukaha onhemol hese va'e katu,
ojapo gwembiapora. Upe oikwaa ukaha mymba
vaigwasu ete réry omol hese. Nomoiry ramo héry,

ha'e ae inumero omoi hese. 18 “Inumero rei” he'i
mo'd ard hexahary upe mymba valgwasu ete

kwaa ukaha-rehe. Inharandu pora va'e mante
oikwaa pora ard mbava'e pa he'ise upe numero
réry rehegwa. Upéa numero he'i kwimba'e réry-
rehe. Seiscentos e sessenta e seis voi inumero,
mymba vaigwasu ete rekoporuha nimero voi.

14

Mborahéi pyahu oha'd joa okwa-vy Nhandejary
remiresendekwe

1 Ay katu ojehexa uka-ma Ovexa Ra'y ramigwa
tee va'e gwugwy avyte-py omano va'ekwe. Oje-
hexa uka onhembo'y o0i-vy ramo yvyatyrusu Sido
héry va'e ari. Upe-py ol hendive heta heta va'e.
Cento e quarenta e quatro mil o hendive upe-py.
Hendive oi va'e ogwereko joa osyva-rehe kwéry
Hesu Cristo réry, Nhandejary Tupa Hesu Cristo
Ru réry ave ogwereko joa osyva-rehe hikwai.*
2 Ha yvay-gwi ahendu ave anhei-rami voi ygwasu
vérami voi hyapu apu. Hatd hatd osunu ave.
Hyapu voi oporahéi joa va'e nhe'é. Ombopu joa
okwa-vy isd reta reta va'e vérami inhe'é ryapu.
3 Upéi heta eta oporahéi va'e Nhandejary rem-
biporavokwe va'e ol Nhandejary mburuvixag-
wasu gwapy haty renonde-py. Irundy Nhandejary
apyka jere-rehe oiko va'ety renonde-py, vinte e

* 14:1 Ez9.4;Ap7.4;Ez29.4;Hb 12.22; Ap 5.6; 7.4

quatro mburuvixa renonde-py ave onhembo'y
ol-vy hikwai. Mborahéi pyahu oha'd joa okwa-
vy Nhandejary mboete-vy. Ha'e kwéry mante
oikwaa upe mborahéi pyahu. Ha outro kwéry
ndoikwadairy voi. Ha'e kwéry Nhandejary-rehe
ojerovia va'ekwe. Ogwerova va'ekwe gwekoha.
Upe rire katu oiko marangatu va'ekwe Nhan-
dejary ndive. Nhandejary oresende va'ekwe ixupe
kwéry yvypory pa'li-gwi.” 4 Ha'e kwéry karia'y
omenda e'y va'e onhemongy'a rei e'y va'e voi.
Upéixa ete Nhandejary-pe voi oiko tekoha-rupi.
Omoirli meme va'ekwe Ovexa Ra'y ramigwa va'e-
pe. Mamo oho ha-py, hendive voi oho meme.
Nhandejary oiporavo voi va'ekwe yvypory apyte-
gwi onhypyrt hagwa ojéupe gwara, dy oho Nhan-
dejary re'yird, Ovexa Ra'y ramigwa va'e re'yira
ave. 5 Heko pord meme va'e voi ha'e kwéry. Ijapu
e'y va'e voi ha'e kwéry. Ojejavy e'y va'e voi ha'e
kwéry. Ipy'a poti tee va'e voi ha'e kwéry. Ha'e
kwéry mante voioporahéi okwa-vy Nhandejary-pe
imboete-vy mborahéi pyahu oha'a joa okwa-vy.*

Nhandejary rembigwdi yvay pygwa irundy va'e
remimombe'ukwe

6 Upéi ahexa yvdy mbyte-py Nhandejary rem-
bigwai ambue va'e. Ha'e omombe'u-ma Nhan-
dejary nhe'é opa e'y va'erd Hesu Cristo rehegwa
nhe'é pord. Ahexa yvdy mbyte-rehe oveve jave
onhe'€ va'e. Entéro yvypory kwéry ohendu hagwa
opa opa-rupi yvy oho va'e rupigwa gwive, opa
opa kente ambue mbue kwéry rehegwa gwive,
entéro nhe'é@ ambue mbue-py onhe'e va'e ramo

* 14:3 Ap19.47 ¥ 14:5 5£3.13

jepe, entéro ijypye pye va'e gwive ohendu hagwa.
7Hatd hatd voi onhe'g he'i-vy:

—Pejerovia tee katu Nhandejary Tupd-rehe, he'l.
—Ha pemomba'egwasu tee katu ixupe. Tuvixag-
wasu tee va'e voi ha'e. Ay katu hi'6ra ogwahé-
ma entéro yvypOry-pe ogwereko hagwa hembiapo
apokwe-rehe. Pemboete tee katu yvy, yvay ave
apohare-pe. Ojapo va'e ygwasu entéro yvu yséha
gwive. Pemboete tee katu ixupe, he'i onhe'¢ hata-
Vy.

8 Upe rire ou jevy mokdiha Nhandejary rem-
bigwai yvay pygwa omombe'u-vy:

—Tekohagwe voi BabilOnia tetdgwasukwe. Teko-
hagwe voi. Uva rykwere gwapixa-pe ho'u ukaha-
rami ha'e omonga'u vérami va'ekwe tetd tetd
rupigwa kwéry-pe heko vai-rupi ave oiko hagwa
hikwai, he'i Nhandejary rembigwdi omombe'u-
vy

9-10 Upe rire ou jevy mbohapyha Nhandejary
rembigwdi onhe'd ngatd ngatd reheve omombe'u-
vy yvypOry Kwéry-pe:

—Upe mymba vaigwasu ete va'e-pe omboete
va'e gwive ohasa asy etereiva'erd. Ha'anga-pe om-
boete va'e gwive, héry omoi uka va'ekwe osyva-
rehe gwive, héry omoi uka va'ekwe opoapy ape
ariva'e gwive ohasa asy eterei va'era. Nhandejary
ogwereko asy asy va'erd ixupe kwéry hekoha
vaikwe-rehe. Marany upeixagwa ne'ird vyteri
omoingo omondo va'erd ixupe kweéry. Onhem-
bosako'i va'ekwe oity va'erd hese kwéry ogwereko

* 14:8 1521.9; Ap 18.2

asy asy-vy. Tata ita omboykupa reheve-py om-
bohasa asy va'erd upe mymbagwasu ivai ete va'e
mboetehare-pe. Uva rykwere naimohe'é pyréiry
Vérami iro va'erd ixupe kwéry hekoha. Ndohex-
akwaa mo'aveéi ixupe kwéry Nhandejary. Ovexa
Ra'y ramigwa va'e rovagwy-py, hembigwai heko
marangatu kwéry rovagwy-py ave ohasa asy ete
ard voi okwa-vy.* 11 Upe tatati oporombohasa
asy va'e-gwi meme katu ojeupi ard. Upe-py
ndoikoi ard py'agwapy. Ary ramo pyhare ramo
ave ndopytu'ui va'erd. Entéro mymba vaigwasu
ete ha'anga ave omboetehare, hesegwa héry ogw-
ereko va'ekwe gwive ohasa asy va'erd upe-py opa

e'y reheve.”

12 Upéa oikwaa-ma ramo Hesu reroviaha
kwéry tonhembopy'a mbaraete uka va'erd
katu Nhandejary Hesu Cristo-pe ojehexa kwaa
hagwa ojerovia teeha hese. Ojapo meme hagwa
hemimombe'ukwe.

13 _Ay rire ae katu hetave ojuka ard Hesu
reroviaha kwéry-pe. Upéixa ramo jepe ovy'a joty
va'erd hikwai. Ehai katu upéa nde kwatia-rehe,
he'i xe-vy yvay-gwi onhe'é va'e.

Upéi ahendu ave Nhandejary Nhe'@ Marangatu
teeva'e he'i:

—Anhete tee voi upe va'e nhe'd€. Ha'e kwéry
opytu'u ard omba'apoha-gwi. Heko pora hagwe-
rehe Nhandejary ogwereko porave ara ixupe kwéry
yvay-py, he'l Nhandejary Nhe'@ Marangatu tee va'e
omombe'u-vy xe-vy.

* 14:9-10 1s51.17:Gn19.24 * 14:11 Is 34.10

Ombopapa va'erdha dry rehegwa nhe'é

14 Upéi ama'é jevy ha ojehexa uka xe-vy arai
morotigwasu ari ogwapy oi-vy peteiva'e kwimba'e.
Nhande Ryke'y tee va'e voi nipo ra'e. Ogwapy
ramo oi-vy ojegwaka ouro-gwi ijapopyre reheve.
Opo-py temitfgwe kytihaty haimbe va'e voi ogw-
ereko.” 15 Upe rire katu petei Nhandejary rem-
bigwai va'e osé Nhandejary rendaty-gwi. Onhe'é
ngata arai morotigwasu ari ogwapy oi-vy va'e-pe.
He'i-vy:

—Ay katu ogwahé&-ma hi'éra ereipe'a hagwai
temitjgwe, he'i omondo onhe'® ixupe. —Ay
ae ereiporu-tama ne mba'e kytihaty yvy-rehe
temit§gwe ereipe'a hagwd, he'i ixupe onhe'&-vy.”

16 Upe-ma ramo onhepyrii-ma oipe'a temit{gwe
upe ogwapy oi-vy va'ekwe arai morotigwasu va'e
ari. Onhepyrii-ma oipo'o-vy. Ha onhenhongatu ha-
py ogwerahapa-ma. Upéixa ete voi ave ombojog-
weroaty va'erd ojéupe Nhandejary entéro yvypory
kwéry-pe hembiapokwe pokwe-rehe ogwereko-

17 Upe rire joty ojehexa uka xe-vy Nhandejary
rendaty yvay-py ol va'e. Ixugwi 0s& ramo Nhan-
dejary rembigwai ahexa jevy-ma. Ha'e ave ogw-
ereko omba'e kytihaty opo-py. 18 Nhemboete haty
rata-rehe onhangareko va'e 0sé ave gwenda-gwi.
Onhe'é ngata-vy omba'e kytihaty ogwereko va'e-pe
he'i hagwa:

—Eikytikatuuvahi'ainhapesdva'e hi'ajupa-ma
kuri, he'i. Uva rehegwa-rami he'i ixupe.

* 14114 Dn7.13 ¥ 14:15 J13.13

19 Upe-ma ramo Nhandejary rembigwai on-
hepyrti omba'apo. Onhepyri oikyti-vy uva in-
hapesa-gwi. Oity-ma ngatu mba'e ryrugwasu-py
ohumbiri hagwa uva inhami-vy. Upéixa ete uva
rykwe ohumbiriha-rami Nhandejary ogwereko
asy va'erd hekoha vaikwe-rehe.

20 Ha mba'e ryrugwasu-py ohumbiri uva ryk-
were onhami hagwa. Upe mba'e ryrugwasu on-
hemoi va'ekwe tetd roka-py. Hykwere 0sé va'e-
rami tugwy osé ixugwi. Heta eterei voi osyry oho-
vy tugwy. Nhandejary rerovia e'Vha va'e kwéry
rugwy katu ohumbiri onhami hagwe-gwi mom-
byry voi osyry. Osyry heta heta-ma voi oho-vy.
Tugwy rei hygwasu-ma. Hypyve pyve oho-vy.
Kavaju rendyvagwy peve ogwahé hypyve pyve
oho-vy. Trezentos quildmetro peve tugwy osyry

oho-vy. Mombyry voi tugwy osyry oho-vy.*
15

Nhandejdry pu'akaha heko pordha-rehe ave om-
boete voi ixupe yvdy-py oime va'e kwéry
1 Ay katu ojekwaa-ma hexapyrd ary-rehe. Oje-
hexa uka-ma oiko va'erd nhane mongyhyjehara
voi ombou va'erd. Nhandejary oiporavo sete
gwembigwai kwéry pa'i-gwi ombou hagwa ko
yvy-py mardny kwéry ombohasa asy voi hagwa
yvypOry Kwéry-pe.
2 Xe-vy anhei-rami ygwasu hesakd va'e espéko
ramigwa ave. Ijavyte-rupi katu ol tata endy
endy ramigwa. Upe-py ol ipu'aka va'ekwe pe

* 14:20 Is63.3; Ap 19.15

mymba vaigwasu ete va'e-rehe. Ha'anga rei im-
boetepyrdgwe nomboetéi va'ekwe. Nomoi ukai
va'ekwe Ojehe inumero. Upe numero mymba vaig-
wasu ete réry voi. Omano peve jepe nonheme'é
ukai joty va'ekwe upe numero-pe. Numero omoi
hagwa hese nome'éi va'ekwe gwete. Onhemopy-
atd uka Nhandejary Hesu-pe. Ha ko'dy katu oje-
hexa uka-vy onhembo'y okwa-vy ygwasu hesaka
va'e espéko ramigwa va'e rembe'y-rehe. Ombopu
ave okwa-vy Nhandejary Tupd ome'é va'ekwe
ixupe kwéry mba'epu isd reta va'e. Ombopu joa
hikwdi. 3 Oporahéi joa ave okwa-vy omboete
hagwa Nhandejary-pe. Nhane ramoigwasu Moisés
mborahéi oporahéi okwa-vy hembigwai. Ovexa
Ra'y ramigwa va'e mborahéi oha'd joa okwa-vy.

Nde, nde tuvixa voiva'e

Nde ore Jary voiva'e
he'i oporahéijoa okwa-vy.

Nde nde pu'aka tee voi nde.

Entéro mba'e erejapo va'e voi nde.

Ipora pora voi avave voi

ndojapokwaadiry nde erejapoha-rami.

Nde erejejavy e'j va'e,

Nde rekoha pora ete va'e voi nde.

Anhete voinde.
Anhete teegwa voi ave nde.

Entéro yvypory opa opa-rupi

yvy oho va'e-rupi va'e ruvixa va'e voi nde.”

4 Ndaipdri va'erd ne momba'egwasu e'y va'e,
ore Jary.

Noiry ard ombotuvixa e'j va'e nde réry.

Ne anho ete voi ne marangatu tee va'e.

* 15:3 Ex15.1

Enterove tetd tetd mygwa kwéry gwive
ne mboete ard nde-vy anho mante.
Ne rembiapo pora pora
entéro va'e-pe ojehexa uka-gwi,
ne mboete ara.
Nde réry ohendu ramo
imandu'a pord ard nde-rehe ne mboete
hagwa,
he'i oporahéi joa okwa-vy.*

5 Upe rire katu ahexa-ma onhokéndavo ramo
yvay pygwa oi va'e roké. Ikoty tee tee-py voi ol
koty imarangatu ete va'e, Nhandejary renda tee
voi va'e. 6 Ha ahexa ramo 0s€ osé hikwai oje'0i-
vy Nhandejary rendaty-gwi, ikoty marangatu ete-
gwi sete hembigwai yvypdry-pe ombohasa asy-
hard. Inhemondeha katu omimbipa va'e, mo-
roti pord voi va'e. Ndaipori hese iky'a va'e.
Ku'akwaha ramigwa ouro-gwi ijapopyre ogw-
ereko opyti'a-rehe hikwdi. 7 Osé-tama hikwai
oje'di-vy ramo upe sete Nhandejary rembigwai
petel va'e ome'8 ixupe kwéry imba'e ryrurd ouro-
gwi ijapopyre. Petel va'e 0s€ upe irundy Nhan-
dejary apyka jere-rehe oiko va'ety pa'li-gwi 0sé
ome'é hagwa setegwa-pe imba'e ryrura. Imba'e
ryru omohynyh&mba marany-py ogwereko asy
hagwd Nhandejary hekoha vaikwe-rehe. Ha'e
oiko opa e'y reheve. 8 Ohexa uka gweko pu'akaha
omba'egwasu pordha ave tatati-rami. Upe tatati
ramigwa, hembipe reheve ojohupa Nhandejary
rendaty-py. Upéixa-gwi ndikatuiry avave oike upe-
py. Are-ma ndikatui oike. Nhandejary rembigwai

* 15:4 Jr10.7;5186.9

sete va'e ombohasa asyhard yvypory kwéry-pe
ojapopa e'y mboyve gwembiapord avave voi
ndikatui oike upe-py.*

16

Mba'e ryru pygwa sete mardny rehegwa nhe'é

I Nhandejary rembigwai sete va'e kwéry-pe om-
bou hatd voi onhe'® ixupe kwéry Nhandejary
rendaty-gwi. Ahendu onhe'é@ ramo:

—Tapeho penhohé sete peve mba'e ryru pygwa
yvy dari. Peity marany Nhandejary ombohasa
asy hagwa hekoha vaikwe-rehe, he'l ixupe kwéry
ombou-vy onhe'é.

2 Aipo ramo petei onhypyrii va'e 0sé oho-vy
onhohé& yvypdry kwéry-rehe teko rasy. Entéro
Ojehe kwéry onhemoi uka va'ekwe gwive mymba
vaigwasu ete ikwaa ukaha gwive, entéro omboete
va'ekwe gwive ha'anga-pe, mymba vaigwasu ete
va'e ra'anga-pe ave ijaipa ete-ma ipire. Hasy
eterei-gwi oiko asypa-ma hikwdi. Upéixa petel
mba'e ryru-gwi onhoh&mba uka-ma Nhandejary
omarany ombohasa asy-vy hekoha vaikwe-rehe.

3 Upe rire mokdiha Nhandejary rembigwai yvay
pygwa omarany onhohé ygwasu-rehe. Marany
oity-ma ramo ygwasu-rehe y-gwi rei oiko-ma
tugwy. Kente omano va'ekwe rugwy-rami oiko-
ma voi y. Hugwy-ma ramo y, omanomba ete
y gwy-rupi okwa va'e gwive. Upéixa ambue
mba'e ryru-gwiogwereko asy uka-ma Nhandejary
marany ogweroma'eandu-vy hekoha vaikwe.

* 15:8 1 Rs 8.10-11; 2Cr 5.13-14;1s 6.4

4 Upe rire mbohapyha Nhandejary rembigwai
yvay pygwa omarany onhohé entéro ysyry-rehe
entéro y ovuvu rei va'e-rehe gwive hugwypa
hagwa y. > Upe Ora-py onhe'é va'e yvay-gwi ahendu
entéro y kwéry-rehe onhangareko va'e he'i ramo
Nhandejary-pe:

—Nde ae nde reko pora va'e. Nde ae nde reko
marangatu teeva'e. Nde ae erereko ard anhete ha-
py yvypory hembiapokwe-rehe. Yma gwive ay ete
peve nde voi. 6 Ha'e kwéry ojuka va'ekwe ne nhe'é-
py omombe'u va'etykwe-pe. Heta heta nde-rehe
ojerovia va'e-pe ojuka ave. Ay katu upéixa-gwi
erereko asy-ma ixupe kwéry hembiapokwe-rami
jevy. Ijy'uhéi va'e tugwy mate ojohu va'erd ho'y'u
mo'd hagwa. Oiko asy-ma ave ard ha'e kwéry,
he'i y kwéry-rehe onhangareko va'e Nhandejary
rembigwai imboete-vy.

7 Upéi ambue va'e nhemboete haty-gwi onhe-
andu uka onhe'¢ va'e. Upe-gwi ombou onhe'é xe
remiendu ramo he'iva'e:

—Nde ae Tupad ore Jary, nde tuvixa vixa ete va'e
nde. Nde pu'akateeva'evoinde. Nde ae heko pora
tee va'e. Nde erehekojohu kwaa voi hembiapo
vaikwe-rehe. Nde ae ereikwaa erembohasa asy
hagwa hembiapo vaikwe-rehe yvypory kwéry-pe.
Anhete ha-py voi ne rembiapo, he'i imboete-vy.

Upéixa ambue mba'e ryru-gwi onhoh&mba uka-
ma Nhandejary marany ombohasa asy-vy hekoha
vaikwe-rehe.

8-9 Upe rire irundyha Nhandejary rembigwai
yvdy pygwa omarany onhohé& kwarahy-rehe.
Omoi-ma ramo marany kwarahy-rehe haku
eterei-ma kwarahy. Tata piragwai-py ohapy

entéro yvypory-pe. Kwarahy rata-py enterove
okaipa. Ohasa asy-ma jepe hikwai onhe'é vai vai
joty Nhandejary-rehe hikwai. Ndogwerovai joty
gwekoha omboete hagwa ixupe. Ipu'aka marany
kwéry-rehe oikwaa tel jepe nombotuvixamba'éiry
joty Ixupe.

Upéixa ambue mba'e ryru-gwi onhoh&mba uka-
ma Nhandejary mardny ogwereko asy hekoha
vaikwe.

10Upe rire cincoha Nhandejary rembigwai yvay
pygwa oity omardny mymba vaigwasu ete va'e
gwapy haty-rehe. Upe marany ohupity joty
entéro omandaha gwive. Inhypytiimba-ma. Ixupe
omboete va'e gwive ohasa asy asy upe jave
hikwai. Mba'e rasy rendu-vy ojesu'u su'upa
hikwdi. 11 Mba'e rasy rendu-vy onhe'é vaipa-ma
Nhandejary-rehe. Ha ijai aipa va'e onhe'é rei-ma
ave hese. Ndogwerovai joty gwekoha vaikwe,
noséséi joty tape vai-gwi. Tape ky'a-rupi joty
oje'oise hikwai.

Upéixa ambue mba'e ryru-gwi onhoh&mba uka-
ma Nhandejary marany ogwereko asy-vy hekoha
vaikwe.

12 Upe rire katu seisha Nhandejary rembigwai
yvay pygwa oity omarany ysyrygwasu Eufrates
héry va'e-rehe. Oity marany ramo y katu hypa-
ma. Y hypa rire ombohape pord hagwd mbu-
ruvixagwasu kwéry ou va'erd kwarahy resé ha-
gwi gwembigwai kwéry ndive. Ykwe-rupi ohasa
va'erd hikwai oje'oi-vy ohovaiti hagwa oa'e'jha
kwéry-pe.

13-14 Upe-ma ramo ahexa ju'i ramo oho anhay
mbohapy. Petel 0sé oho-vy tejujagwagwasu juru

ryepy-gwi. Petei jevy 0sé oho-vy mymba vaig-
wasu ete va'e juru ryepy-gwi. Petel jevy 0sé oho-
vy hesegwa nhe'é8 mombe'uhaty juru ryepy-gwi.
Ju'l ramo meme 0sé oho-vy anhdy ijuru ryepy
kwéry-gwi. Hexapyra ojapo va'e meme. Upe va'e-
ma oporombotavyha rei voi-ma. Upe mbohapy
va'e anhdy rembiporu oho ard entéro mburuvixa
oi va'e gwive yvy-rehe omboaty aty hagwa imon-
horaird uka-vy. Nhandejary Tupd ipu'aka tee va'e
ary-py onhoraird ir0 va'era.

15 —Tapejeapysaka pord katu ko xe nhe'é-rehe,
he'i Hesu nhande-vy. —Avave ndoikwaai mba'e
ary-py pa aju ard. Imonda va'e-rami avave ndoik-
waadi aju hagwa ora, he'i. —Ovy'a va'erd Gjehe
onhangareko va'e. 0Oao-py onhemondeha-rami
voi gweko pord reheve xe ra'ard va'e pono opi-vy
oiko va'e-rami oti enterove va'e pa'ii-my, he'i.”

16 Upe rire katu omboaty-ma okwa-vy mburu-
vixa kwéry-pe onhoraird hagwa. Hebreu nhe'é-py
ombohéry upe onhoraird hagwa Armagedom.

Upéixa ambue mba'e ryru-gwi onhoh&mba uka-
ma Nhandejary mardany ogwereko asy-vy hekoha
vaikwe.

17 Ay katu seteha-ma voi Nhandejary rembigwéi
yvay pygwa ombou omarany. Onhohé& omarany
yvytu-rehe. Upe jave Nhandejary rendaty-gwi
ahendujevy onhe'é ramo. Ijapykagwasu yke-rehe
oiva'e ombou onhe'é he'i-vy:

—Tembiapo apord gwive opa-ma. Ojejapopa-
ma, he'l.

* 16:15 Mt 24.43-44; Lc 12.39-40

18 Upe ho'e-vy oiko overa va'e ara sunu hyapu
va'e, yvy katu oslsli-ma. Nhandejary omoingo
kwimba'e gwive dy peve ndoikoi koixagwa ivai
vaive va'e yvy osiisll vai ete. 19 Upe tetdgwasu
gwive omboja'o ja'o mbohapy tavaraxa omboja'o
ja'o ipa'li-my. Entéro va'e yvy ari oi va'e gwive tetd
tetd-rupi 0y hapovy-ma okyta ovapy-py ho'apa-
ma hoy kwéry. Tetd tetd gwive onhembyaipa-
ma. Upe jave Nhandejary ndoheja reiry BabilOnia
tetdgwasu. Yma nombohasa asyi ramo jepe, ipaha-
py ombou-ma ixupe maranygwasu imbohasa asy
ete-vy. 20 Heta heta yvy okanhy-ma yvy ryryi
hatd eterei-gwi. Opa okanhy y ogweroajere va'e,
yvyatygwasu gwive okanhymba. Ndojehexavéi-
ma. 21 Yvdy-gwi Nhandejary ombou amandaug-
wasu ho'a hagwd kwimba'e kwéry-rehe. Aman-
daugwasu pohyikwe ogwereko va'e quarenta kilo
voi. Upéa-gwi gwi kente kwéry onhe'g vai vai voi
Nhandejary-rehe ombou-ma ramo marany aman-
daugwasu reheve ixupe kwéry. Maranygwasu
vai eterei-gwi ombopoxy ixupe kwéry Nhandejary-
rehe.

Upéixa mba'e ryrupaha-gwi onhohé&mba uka-
ma Nhandejary marany ogwereko asy hekoha
vaikwe.

17

Tetd kunha ikwimba'ese va'e-rami rehegwa
nhe'é
1-2 Sapy'a katu arova ramo xe resa ahexa jevy
sete marany ryrukwe rekoha. Ama'é jave petei ou
onhopa'ti-gwi he'i xe-vy:

—Eju katu xe rupive. Tahexa uka nde-vy kunha
ikwimba'ese va'e ramigwa heko vai va'e, he'i
xe-vy. —Nhandejadry ombohasa asy-ta upe tetd
mygwa ysyry kwéry rembe'y-py okwa va'e kwéry-
pe. Kunha ikwimba'ese va'e-rami upe tetd mygwa
kwéry ojary e'y rapykwéri oje'di hikwai. Tupa
tee e'y va'e-pe ogwereko gweko jary ramo hikwai.
Heko vai-rupi okwa va'e teko ky'a-py oiko va'e
hendive. Entéro mburuvixa kwéry yvy ari ol va'e
gwive oipe'a ixugwi gweko vaird. Ha yvypoOry
kwéry-pe ogweroka'u vai vai vérami voi hikwai.
Ivai vaive voi hekoha kwéry, he'i.

3 Upéi katu Nhandejary Nhe'¢ Marangatu tee
va'e xe mo'arandu-vy tekwaty kwaty e'J-rupi xe
reraha hagwa hembigwai. Upe-py ahexa ogwapy
oi-vy kunha mymba vaigwasu ete ari. Mymba
pyta ari ogwapy. OI nhe'g vai vai ojehai va'e upe
mymba rete-rehe Nhandejary-rehe onhe'g vai vai
hagwa. Upe mymba vaigwasu ete va'e ogwereko
sete voi inhakad, dez voi hati jojapa va'e ave.

4 Upe kunha katu onhemonde voi ao pyta-my
va'evoi. Oaoa-rehe omb0]egwa jegwapa voi ouro-
py. Ita kyra hendy hendy va'e pérola, hepy meme
va'e-py ave ombojegwa jegwapa oao onhemonde-
vy. Ha opo-py ogwereko oipyhy-vy mba'e ryru
ouro-gwi ijapopyre. Ipy'a-py hynyhé-ma voi ipy'a
ky'a vaikwe. Upe mba'e vai ha'e voi oaka-gwi
rei ojapose-gwi oiko gweko vai-rupi gweko ti e'y
reheve. Ipy'a ky'aha rexa ukaha vérami omo-
hynyh&mba-ma hereko-vy omba'e ryru. > Osyva-
rehe ogwereko ojehai va'ekwe avave ndoikwaairy
mba'e pa he'ise upe va'e: “Tetdgwasu BabilOnia
kunha ikwimba'ese va'e kwéry ruvixa oi va'e upe

va'e. Heko ti e'§ va'e ruvixa voi” he'l ojehai
va'ekwe upe kunha syva-rehe. 6 Upe-py ahexa
upe kunha ogwerohory-vy. Gwi oka'u va'e og-
werohory hory eterei voi kanha-pe ho'useve seve-
gwi vérami upe kunha ogwerohory Nhandejary
reroviaha kwéry ojuka juka va'ekwe rexa-vy. Gwi
Nhandejary Hesu-rehe ojerovia tee va'e kweéry-
pe ojuka juka-rehe onhemonga'useve seve vérami
oho-vy upe kunha.

Ahexa ramo upe kunha oka'u va'ety voi ra'e
ha xe py'a onhemondyi-ma voi. 7 Ha Nhandejary
rembigwai he'i xe-vy:

—Ani erenhemondyi eterei tei, he'i xe-vy. —
Amombe'u-ta nde-vy mba'e pa he'ise upe kunha
erehexa va'ekwe-rehe. Ha henda ave heta hati
va'e inhaka reta va'e ave he'ise va'e amombe'u-
tama ave nde-vy, he'i.

8 —Upe mymba vaigwasu ete va'e oiko va'ekwe.
Ko'dnga ae ndoikovéi-ma. Upéi ae katu 0sé jevy
va'erd yvykwarusu ijapyre'y va'e-gwi oiko jevy
hagwd. Upe rire ae katu omokanhy ete va'erd
ixupe. Gwi héry ol e'y va'e yvay pygwa kwatia-
rehe onhemondyipa ard. Yma ko yvy oiko e'y
mboyve Nhandejary nomoiry héry kwéry tekove
ijapyre'y reheve oiko hagwd réry pa'ii-my. Ha
dy onhemondyipa hikwai mymba vaigwasu ete
va'e rexa-vy. Ohexa ramo upe oiko va'e, ko'dnga
ndoikovéi-ma, upéi ojekwaa jevy joty ramo, on-
hemondyipa voi va'era ixugwi hikwdi. ° Upe va'e-
rehe inharandu pora voi va'e mante oikwaa pora
ard. Upe sete inhaka he'ise sete yvyatyrusu
kunha gwapy hatygwe. He'ise ave sete mburu-

vixa. 10 Cinco 0s& s& va'ekwe-ma. Ay petel mante

omanda va'e. Ambue va'e ne'ird vyteri oiko mbu-
ruvixa ramo. Oiko-ma ramo ndahi'are mo'ai joty
opyta omanda hagwa.

11 —Ha upe mymba vaigwasu ete oikove
va'ekwe ha ay ndoikovéi va'e-ma, oiko va'erd
mburuvixa ramo. Upe sete mburuvixakwe-
gwi ha'e tuvixave voi va'erd. Ha ixupe ave
omokanhy ete va'erd. 12 Upe dez hati erehexa
va'ekwe katu dez mburuvixagwasura-rehe ha'e
ohexaukase. Ne'ird vyteri mburuvixa oiko ramo.
Petei Ora oiko ard mburuvixa ramo upe mymba
vaigwasu ete va'e ndive. 13 Peteixa ogwerojoja
va'erd onhe'd. Peteixa ome'é va'erd opu'akaha
upe mymba vaigwasu ete va'e-pe ipu'akave
hagwa. 14 Onhoraird ard Ovexa Ra'y ramigwa
va'e ndive. Ha'e ae katu ipu'akave va'erd hese
kwéry. Ha'e Nhandejary tee-gwi ha'e mburuvixa
ruvixagwasu voi ha'e. Entéro mba'e jary-gwi ha'e
mba'e jaryve voi va'e ha'e. Ha'e ae ipu'aka ara voi
hese kwéry. Gwembipe'akwe onhondive gwara
ojehesa rerova e'y reheve ojerovia tee hese va'e
kwéry ndive ha'e ipu'aka va'era hese kwéry.

15He'i ave xe-vy Nhandejary rembigwai:

—Erehexa kuri y tuvixa osyry va'e. Upe
pygwa tetd kunha ikwimba'ese va'e ramigwa ave
erehexa-ma kuri. Upe y tuvixa osyry va'e he'ise
yvypory kwéry-rehe. Opa opa-rupi yvy oho va'e
rupigwa kwéry gwive entéro ijypye pye va'e kwéry
gwive, opa opa kente ambue mbue kwéry gwive,
entéro nhe'd ambue mbue-py onhe'é va'e kwéry
gwive he'ise upe ysyrygwasu.

16 —Upe dez hati va'e-rami voi erehexa kuri

mburuvixa kwéry, mymba vaigwasu ete ave va'e
ojere ard upe kunha ikwimba'ese va'e ramigwa-
gwi. Ndaija'evéi ard hese. Ha'e kwéry oipe'a
paete ard ixugwi ogwereko va'e gwive. Mba'eve
ndohejai ara ixupe. Ha'enho oiko ara. Opi-
vy oheja ard ixupe. Ho'u ard ho'okwe ha hem-
byre ohapypa va'erd. 17 Nhandejary voi omoi
ipy'apy-py kwéry ojapo hagwa hese ojapose va'e
peteixa oiko hagwad okwa-vy ome'é hagwa ave
opu'akakwe upe mymba vaigwasu ete-pe mburu-
vixa ramo oiko va'e-pe. Nhandejary omombe'u
hagwe-rami oiko peve ojapo.

18 —Upe kunha ikwimba'ese va'e erehexa kuri
he'ise upe tetdgwasu-rehe. Upe tetdgwasu ipu'akave
voi. Mburuvixagwasu kwéry ko yvy ari ol va'e

gwive oiko ipogwy-py.
18

Babilbnia tetdgwasukwe tekohagwe rehegwa
nhe'é

1 Upe mba'e oikopa rire ojehexa uka xe-vy og-
wejy ramo yvay-gwi ipu'aka va'e Nhandejary rem-
bigwdai. Hembipepa-ma voi igwejy ramo yvy-
rehe. Ohesapepa voi yvy-rehe. 2 Osapukai etei
imombe'u-vy:

—Tekohagwe voi BabilOnia tetdgwasukwe, he'i,
—tekohagwe voi.  Upe-py okwa va'e gwive
omokanhymba-ma. Ay anhaygwasu kwéry mante
okwa upe-py. Ay entéro anhdy ivaive ive va'e
mba'e ovale e'y va'e mante okwa upe-py. Ay
gwyra kwéry katu ivai vai va'e mate ol upe-
py. 3 Yma oiko vyteri ramo upe pygwa kwéry

kente meme ogwereko kuri kente ambue kwéry,
tetd tetd rupigwa kwéry-pe gweko ky'aha-rupi.
Ndoikoséi ramo tel jepe omoingo joty va'ekwe
gweko Kky'aha-rupi ixupe kwéry. Ogweroka'u vai
vai vérami voi hikwai. Ivaive ive voi hekoha
kwéry.  Entéro mburuvixagwasu kwéry yvy
arigwa teko vai-py oiko voi hendive. Ixugwi oipe'a
gweko vaird. Omba'e vende va'ety kwéry ovy'a
paete voi araka'e upe tetd-my. Upe pygwa kwéry
ojogwa jogwa voi araka'e omba'erd ojohu hagwa
gwekoha vaird. Ha upe tekoha vai rexa ukaha
vendeha araka'e hepykwe kwéry-rehe oganave
nave voi okwa-vy, he'i.

4 Upe nhe'@ omombe'u rire ambue va'e onhe'é
ramo ahendu-ma yvay-gwi:

—Xe re'yi kwéry, entéro xe-rehe ojerovia va'e
gwive, ani kuri pepyta tel upe tetd-my. Pesémba
katu kuri upe-gwi. Ani katu peipe'a tel ixugwi
kwéry heko vaiha pono peé ave pehasa asy hen-
dive, he'i onhe'@ ombou va'e yvay-gwi.

5 —Opaixagwa ojapo vai eterei upe pygwa
kwéry. Nombohasa asy pya'éi ramo jepe Nhan-
dejary, ndikatuvéi-ma oheja rei teko avy hagwe-
rehe. 6 Ay hekokwe-rami joty pereko kuri ixupe
kwéry. Pembohasa asy tee katu ixupe kwéry.
Hembiapokwe-rami joty pejapo kuri hese. Heta
ojapo vai va'ekwe pende-rehe. Ay hembiapokwe-
gwi hetave pejapo kuri hese kwéry. Ombo-
jehe'a araka'e gwekoha vaikwe y-rehe vérami ho'u
va'erd-rehe ave. Ogwerova voi gwekoha vaikwe
gwapixa kwéry-rehe. Upéixa pejapo ave kuri hese.
Hetave pejapo ave hese. Pembojehe'a ave vérami

ixupe kwéry hekohard kwéry ohasa asy tee hagwa
hekoha vaikwe-rehe, he'i.

7—Yma ovy'a va'ekwe oiko-vy hikwdi. Ha'e oiko
pord pord vérami mo'a va'ekwe, oao pora pord
omonde va'ekwe. Ay katu pembovy'are'§-ma ixupe
kwéry. Pembohasa asy ixupe kwéry ipy'a vy'are'y
hagwd. Yma ha'e he'i rei djehe onhembotuvixa-
vy: “Ore mburuvixagwasu-rami voi ore oroiko.
Omanda va'e apyka ari orogwapy voi oroi-vy”
he'i rei voi araka'e djehe hikwai. “Tembirekokwe
vérami, imytu'e'y va'e vérami ndoroikdi voi ore.
Ore-vy ndoikdiry voi ore remimboasy” he'i on-
hemboete rei-vy araka'e hikwai. 8 Upéa-rehe voi
petel ary-py ogwahé ard ixupe marany. Heta
heta mba'e rasy oiporu va'erd. Onhemboasy joa
va'erd hikwai. Ivare'agwasupa voi va'erd hikwai.
Ohapypa joty va'era upe tetd. Nhandejary ipu'aka
tee va'e ae ogwereko asy ard upe tetd mygwa
kwéry-pe hembiapo vaikwe-rehe, he'i onhe'é om-
bou va'e yvay-gwi.

9 Yma va'ekwe entéro mburuvixagwasu gwive
yvy arigwa omomora mord hekoha ipy'a jerure
rure hese va'e gwive teko vai-rupi oiko. Ha'e-rami
joty heko vai va'e ave omboasy ard ixupe. Og-
werosapukai va'erd ogwerovy'are'y-vy ave ohexa
ramo opu'a tatati ixugwi okai jave. 10 Mombyry-
gwi rei hesayvuku ard hese okyhyje-gwi mba'e
rasy ha'e ohasa va'e-gwi. Upéixa-gwi he'i okwa-vy:

—Marany ho'a-ma tetdgwasu BabilOnia-rehe.
Sapy'a ete-py ho'a ipu'aka va'ekwe-rehe. Ojehu
va'ekwe rapypa-vy voi ombou kuri Nhandejary
marany ombohasa asy-vy ixupe kwéry.

11 Enterove mombyrygwa ogwerojahe'o voi
marany ohexa-ma ho'a-ma ramo hese kwéry.
Omba'e vende va'ety kwéry ave ogwerojahe'o.
Omboasy rei mate okwa-vy.

—Ndojogwavéi-ma va'erd nhandéhegwi
Babilonia pygwa kwéry, he'i. —Naxe pirapirevéi-
ma, he'i-ma. 12 —Avave ndojogwavéi-ma va'erd
omba'e pordrd onhembojegwa jegwa va'erd mo'a
mba'eve hepy va'e ouro-gwi ijapopyre, prata-gwi
ijapopyre, ita rendy rendy ita kyra rendy va'e
pérola-gwi ijapopyre ave ndojejogwavéi-ma va'erd
xéhegwi. Ay katu nonhembojegwa porévéi-ma
va'erd hikwai. Ndojejogwavéi-ma va'erd xéhegwi
ao pord pora avendese eterei va'e, he'i. —Hepyve
pyve va'e oaord gwi ipo hyverapa va'e, gwi pyta
pora va'e, gwi is§imba rei va'e, gwi hagwegwasu
pyta va'e ave ao ndojejogwavéi-ma va'erd Xéhegwi,
ho'e-vy ojahe’o.

Yvyra kwéry hyakwd pora-gwi hepy va'e ave
novende mo'avéi-ma. Yvyra aju'y ave novende
mo'dvéi-ma. Ha entéro mba'e pora ojejapo va'ekwe
marfim-gwi, yvyra hepy va'e-gwi, bronze-gwi,
hierro-gwi, ita moroti marmore-gwi ipordve
rdve-gwi hepy tee va'e novende mo'avéi-ma
Babilonia pygwakwe-pe. Ovende-ta mo'a rire
katu ndovy'avéi-ma hikwai. 13 He poré va'e aju'y
mombyry gwigwa, opaixagwa hyakwa pora pora
va'e ave novende mo'avéi-ma hikwai upe-py.

Ndojogwavéi-ma va'erd avave ixugwi kweéry uva
rykwere ijapopyre. Ndojejogwavéi-ma va'erd ave
nhandy ixugwi. Ndojogwavéi-ma va'erd trigo ku'i,
trigo iku'i e'y va'e ave ixugwi. Ndojogwavéi-ma

va'erd ixugwi vaka, ovexa ave, kavaju kwéry ha
imba'eryruave. Ndojogwavéi-ma va'erd ave kente
gwembigwa mbigwaira.

14Mba'e vende va'ety kwéry he'i yvy kdi rexa-vy:

—Entéro mba'e nde py'a jerure hese va'ekwe ay
katu opa-ma. Ne mba'e reta reta va'ekwe yma. Ay
katu nane mba'e retavéi-ma. Ne mba'e rakate'y
hagwa ady katu opa-ma ndéhegwi. Ndaiporivéi-
ma. Ndererekovéi-ma mba'eve. Nenhembohory
hagwe opa rei ndéhegwi, he'i.

15Yma va'ekwe mba'e vende vende va'ety kwéry
ojohu upe-py omba'e jogwa va'erd ixugwi kwery.
Ay okyhyje-vy hikwéi. Ay katu omanha sayvuku
rei okwa-vy. Ndohasa asyséi mo'a indive hikwai.
Upéixa-gwi onhemboasy joa rei hikwai. Ogweros-
apukai joa hikwai ho'e-vy upe tetd-rehe:

16 —Qu-ma katu maranygwasu pe teta-
my. Tetdgwasu pord va'ekwe upe vae. Upe
pygwa kwéry ijao kweéry OJegwapa va'ekwe.
Onhemonde va'ekwe ao ipord va'e-py. Ojegwa
va'e ijegwaha ouro-gwi ijapopyre-py. Ita kyra
pérola-py imbojegwa jegwapyre. 17 Sapy'a ete-gwi
ndogwerekovéi-ma omba'e reta ipord va'ekwe,
he'i onhemboasy joa-vy okwa-vy.

Entéro kente y-rupi ogwata va'e mba'e ryru
pygwa onhemomombyry hikwdai. Mba'e ryru
rerekwa kwéry, hembigwai kwéry gwive, hemim-
bogwataha kwéry gwive, mba'e ryru moatyrdhaty
kwéry gwive, ogwata rei va'e kwéry gwive on-
hemomombyry joa hikwai. Hesayvuku vuku rei
hikwai mombyry-gwi rei. 18 Yvy kdi rexa-vy ramo

ohexa-ma ramo tatati opu'a ixugwi onhemboasy-
vy ogwerosapukai hikwai.

—Ne'ird vyteri oiko a-ramigwa tuvixa va'e tetd
opamba'e rei jogwa jogwahaty, he'i hikwai on-
hemboasy joa-vy.

19 0mombo oaka-rehe onhemboasy rexa uka-vy
yvy ku'i omombo 6jehe ovy'are'y-vy onhemboasy
eterei-vy hikwdi. Ojahe'o osapukai ohapird-vy.
He'i ndovy'ai-gwi:

—Kanoagwasu jary kwéry oiko pora va'ekwe
omba'e ovende jave upe tetd-my ol va'e kwéry-
pe, hel omboasy joa-vy hikwdi imandu'a
ndu'a omba'e vende vendehatygwe-rehe. —
Onhemomordse rei-gwi ojogwa heta va'ekwe
hikwai. Sapy'a ete-py ndojogwavéi-ma va'era.
Nhandejary ombou-ma kuri marany ijukapahara
kwéry. Ndoikovéi-ma voi kuri upe tetd-my. Petel
Ora-py ndoikovéi-ma, he'i ohexa-vy onhemboasy
joa-vy hikwai.

20 —Peé€ ae, yvay-py peiko va'e gwive, pevy'a
katu. Entéro Nhandejary remimondo kwéry ha
inhe'd-py omombe'u va'etykwe ave Nhandejary-
rehe ojerovia va'e gwive pevy'a katu. Nhandejary
tee ogwereko-ma ixupe kwéry hembiapokwe-rehe.
Hembiapo vai meme va'ekwe pe&-my. Ay katu
hembiapo vai hagwe-rami ogwereko-ma ave ixupe
kwéry.

21 Upe rire petei Nhandejary rembigwai yvay
pygwa imbaraete va'e oipyhy peteiitagwasu avati
soka ramigwa ha omombo-ma ygwasu mbyte-py.
Upéi he'i:

—Upe avati soka xe amombo hagwe-rami ave
Nhandejary omombo-ta ave Babilonia tetd mygwa
kwéry ndohexavéiry hagwa-py. 22 Upe-py avave
nohenduvéi ard ovy'a joa va'e. Nahembyiry
ombopu kwaa va'e gwi mba'e ryapu gwyra-
pasd reko ete. Nonhehenduvéi-ma ara ipu ramo
flauta, mimbygwasu ave. Avave nombopuvéi-
ma va'erd upe-py. Avave nomba'apovéi-ma ard
upe tetd-my. Avave nonhembiapovéi-ma va'erd
upe-py. Nonhehenduvéi-ma va'erda onhembiso
va'e. Ndaijayvuvéi-ma va'erd avave upe teta-
my. 23 Mba'eve nahendyvéi-ma va'erd ave. Non-

hehenduvéi-ma va'erd ave omenda ramo kun-
hatai, karia'y ave. Hembiapo vai-gwi ombotavypa

rei va'ekwe entéro tetd tetd rupigwa-pe. Mba'e
reta pord pord hepy ramo jepe ovendepa ete
joty va'ekwe ixupe kwéry. Babildnia tetd mygwa
ovende kwaa ave. Ambue tetd mygwa ha'e-
rami e'y ovende. Enterovea-gwi hekoha vaive
ave hikwai. Upéixa-gwi ombohasa asy-ma Nhan-
dejary ixupe kwéry. 24 Upe-py Nhandejary-rehe
ojerovia va'e-pe ojuka meme voi va'ekwe. Inhe'é-
py omombe'u va'ety-pe ojuka meme ave va'ekwe.
Ha entéro yvypory kwéry-pe ave. Opa opa tetd
tetd rupigwa-pe ave ojuka uka meme voi va'ekwe
upe tetd mygwa kwéry. Upéa-rehe Nhandejary
ogwereko asy-ma BabilOnia tetd mygwa kweéry-pe,
he'i Nhandejary rembigwai omombe'u-vy.

19
1 Upe rire katu yvdy-gwi onhe'é va'e ahendu.
Onhemboaty atypa va'e oporahéi joaha-rami ipo-
rahéi ryapu ahendu yvay pygwa kwéry porahéi:

—Tanhamboete katu Nhandejary-pe.

Nhandejary ae ogwereko pu'aka

oipe'a hagwa kente kwéry-gwi heko vaikwe.

Nhatima katu ixupe.

Ha'e anho imba'egwasu tee va'e.

Ipu'aka ete tee va'e voi Nhandejary,

he'i oporahéijoa-vy hikwai.

2—Ha'e heko porad tee va'e voi.

Upéixa-gwi anheteha-rupi

ojohu kwaa hembiapo vaikwe hese.

Ha'e omondo-ma upe kunha ikwimba'ese va'e
veramigwa oiko asy hagwa-py.

Omongy'a va'ekwe vérami yvypOry kwéry-pe
gweko ky'akwe-rupi.

Hesu-rehe ojerovia va'ekwe-pe ojuka juka-
ma va'ekwe.

Upéa-rehe Nhandejary Tupd ombohasa asy
Ixupe Kwéry,

he'i oporahéi imboete-vy Nhandejary-pe hikwai.
3Upéi ha'e kwéry osapukdi jevy he'i-vy:

—Tanhamboete katu Nhandejary-pe. Ohapy
tetdgwasukwe. Tatatigwasu opu'a ojereroyvate oho-
vy. [japyre'y ard upe tatatigwasu, he'it Nhandejary-
pe imboete-vy.

4 Ha gwi vinte e quatro mburuvixa kwéry, ha
irundy Nhandejary apyka jere-rehe oiko va'ety
onhesti Nhandejary rovagwy-py omomba'egwasu
eterei hagwa ixupe. Ogwapy oi-vy oapykagwasu
ari. He'i ixupe okwa-vy:

—Ore oromboete va'e voinde-vy. Orovy'a eterei
voinde-rehe ore, he'i omboete tee-vy ixupe.

Yvdy-py oiko-ta vy'agwasu mendaha pygwa-
rami

5 Upéi, apykagwasu-gwi mburuvixagwasu
renda-gwi ahendu-ma onhe'é ramo:

—Tapemboete katu Tupd Nhandejary Tupa tee-
pe, he'i onhe'é-vy. —Pemboete katu ixupe peé en-
terove hembigwai kwéry. Pe€ yvypdry kweéry, hese
ojerovia va'e gwive pemboete joa ete katu ixupe.
Peé&, huvixava'e kwéry, peé, pende reko mirive va'e
kwéry ave pemboete joa ete katu Nhandejary-pe,
he'i onhe'8-vy ixupe kwéry.

6 Upe jave ahendu hyapu va'e kente heta va'e
nhe'é vérami, y onhehé va'e vérami oky-tama va'e
hyapu va'e vérami voi ahendu. He'i:

—Tanhamboete katu Tupd@ Nhandejary-pe.
Ha'e anho voi Nhandejary tee va'e ipu'aka tee
va'e nhande-rehe kwéry. Ha'e anho nhande
ruvixa. Ha'e anho mante onhemoingo-ma
mburuvixagwasu-ramo enterove-rehe.”
7Javy'apa katu japorahéi katu imboete-vy. Nham-
bohory katu ixupe. ~Nhamomba'egwasu katu
ixupe ituvixave-gwi ha'e entéro va'e-gwi. Ay og-
wahé-ma vy'agwasu ete ary. Oiko-tama ay Ovexa
Ra'y ramigwa va'e Ojehe ojerovia va'e omenda-ta
va'e vérami oiko-ta hendive kwéry. Hembirekora
vérami onhembosako'i-ma voi va'ekwe ha'aré-vy
hese ojerovia tee va'e kwéry. 8 Onhemonde-ma
ao ipora tee va'e-py omimbi etei va'e-py. Ipoti
ete va'e-py onhemonde-ma voi katu. Hembireko
vérami oiko hagwa indive omoirt hagwa ixupe.

* 19:6 S193.1;97.1;99.1

Upe ijao Nhandejary-rehe ojerovia va'e py'a poti
hagwe ae upe ijao.

9 Upe-ma ramo Nhandejdry rembigwdi yvay
pygwa he'i xe-vy:

—Emoi katu kwatia-rehe. Ovy'apagwasu
menda ha-py ol va'e kwéry. Upéixa Ovexa Ra'y
ramigwa va'e remienoigwe kwéry ovy'apa gwasu
va'erd. Hemimongaru kwéry ovy'apagwasu-ma
va'erd hikwai, he'i.

Upe-ma ramo he'i jevy:

—Ko va'e Nhandejary nhe'é tee va'e voi. Anhete
tee voi ko nhe'g, he'i.

10 Upe-ma ramo anhesli-ma amboete hagwa
ixupe. Ha'e ae he'i xe-vy:

—Ani katu erenhesii tei xe-vy, he'l —
Nhandejary-pe ae emboete katu. Xe ko ne irti
tee voi. Entéro Hesu rehegwa nhe'd omombe'u
va'e ave irQl voi Xe. Ani erenhesi tei xe-vy.
Nhandejary-pe ae katu emboete tee, he'i-ma
onhe'é-vy xe-vy. —Entéro Nhandejary nhe'é-py
omombe'u va'ety, entéro Hesu rehegwa nhe'é
omombe'u va'e ave Nhandejary Nhe'é Marangatu
tee va'e ae omoarandu-gwi oikwaa anhetegwa
va'e omombe'u hagwa, he'i.

Kavaju morotiva'e arigwa rehegwa nhe'é

11 Upéi ahexa kavaju moroti va'e yvdy on-
heha'ynha jave. Upe kavaju dri ol va'e héry, “An-
hete Teegwa Voi” “Ha'ete Voi Jeroviaha” ave héry.
Mokdi héry ogwereko gwekoha pora tee oikwaa
uka hagwd. Gweko marangatu reheve ombo-
hasa asy meme 0Ojehe ija'e'y va'e kwéry-pe. Gweko

marangatu reheve onhoraird ave ondive onho-
rair0se va'e ndive. Enterove he'i hagwa hese:
“Anhete tee ha-py voi a-rami xe rereko. Gweko
jejavy e'y tee reheve a-rami xe rereko asy” he'i
hagwa hese.

12 Tata rendy-rami voi hesa. Ha oaka-rehe ogw-
ereko heta ijegwaka. Avave ndoikwadi téry hese
ojehai va'ekwe. Gwéry tee ha'e mante oikwaa.
13 Jjahoja-rehe katu heta oif hugwy va'e. Héry voi
“Tupd Nhandejary reko kwaa ukaha”. 14 Heta heta
Nhandejary rembigwai yvay pygwa ao moroti ipy
hyverapa va'e ipotl va'e reheve oho hapykwéri.
Kavaju moroti kwéry ari oje'6i hikwdi. 15 Ha
Tupad Nhandejary reko kwaa ukaha oikwaa uka
ojuru-gwi osé va'e kysepuku oikytiha-rami, onhe'é-
py ohundi yvypdry kwéry-pe. Onhemomburuvix-
agwasu teeha oikwaa uka-vy ogwereko hierrog-
wasu ijapopyre Opo-py. Tetd tetd mygwa kweéry-
pe, OJehe ojerovia e'{ va'e kwéry-pe gwive ha'e oiko
va'erd mburuvixagwasu ramo. Opu'akaha-rupi
voi omanda pohyi ard hese kwéry. Nhandejary
ipu'aka tee va'e ovy'a e'y eterei-gwi ogwereko
asy asy va'erd opa opa rupigwa nhande py-py
nhahumbiri va'e-rami.* 16 Jjahoja-rehe hetyma-
rehe ojehai a-rami: “Mburuvixa Ruvixagwasu
jevy ha entéro mba'e jary-gwi ha'e Mba'e Jaryve
voi” he'i ojehai-vy hese.

17 Upéi ojehexa uka xe-vy kwarahy rova-rehe
onhembo'y oi-vy petel Nhandejary rembigwai
yvay pygwa. Onhe'& ngatd-vy entéro gwyra kwéry-
pe:

* 19:15 S1115.13

—Peju penhombovy'agwasu hagwa karugwasu
Nhandejary remimbojehe'a-py. 18 To'okwe-
rehe rei penhomboaty. Entéro mburuvixa va'e
kwéry ro'okwe-rehe, mburuvixagwasu va'e
kwéry ro'okwe-rehe, mburuvixa miri va'e kwéry
ro'okwe-rehe, ipu'aka va'e kwéry ro'okwe-rehe
ave, kavaju ro'okwe ha ijary kwéry ro'okwe-rehe
ave penhomboaty aty pe'u hagwa. Yvypory kwéry
ro'okwe-rehe ave, heko miri va'e kwéry ro'okwe-
rehe ave, onhemboete va'e kwéry ro'okwe-
rehe ave, ojejokwai rei va'e ro'okwe-rehe ave,
ojejokwadi e'j va'e ro'okwe-rehe ave. Pe'upa mani
katu to'okwe okwe, he'i gwyra kwéry-pe.”

19 Upéi xe ahexa ave onhomboaty aty va'e-pe.
Upe mymba vaigwasu ete rekoporuha mburu-
vixagwasu kwéry yvy ari ol va'e gwive gwem-
bigwai kwéry ndive onhomboaty aty onhoraird
hagwa upe kavaju ari oiko va'e ndive, hembigwai
kwéry ndive ave. 20 Ha nonhorairdi joty hikwai.
Mymba vaigwasu ete rekoporuha-pe ae oipyhy
omoi-ma Ixupe preso. Hesegwa nhe'@ mombe'u
hatygwe-pe ave oipyhy-ma omoi-ma ave Kkuri
ixupe preso. Yma ha'e hexapyra-rupi ombotavy
tavy yvypory kwéry-pe omboete hagwd mymba
vaigwasu ete rekoporuha-pe onhemonhandejary-
rami, ha'anga-pe ave omboete hagwa, héry omoi
uka ave va'ekwe 6jehe imboete-vy. Ay katu oipyhy-
ma upe mokai ivai ete va'e-pe omoi-ma katu preso
kuri ha'e kwéry. Upe mokoi va'e, mymba vaigwasu
ete rekoporuha, hesegwa nhe'€ mombe'uhaty ave
hekove reheve rei omombo tatagwasu pa'ti-my

* 19:18 Fz39.4,17-18

opa e'y reheve ohasa asy hagwa. Ita omboykupa
hese reheve okai va'erd ombohasyve hagwa ixupe
kwéry. 21 Ha entéro ixupe omboete va'e kwéry ave
omanomba. Kavaju moroti ari oiko va'e ojukapa
ixupe kwéry. [juru-gwi osé va'e kysepuku oikytiha-
rami onhe'é-py ojuka paete-ma ixupe kwéry. Ha
entéro gwyra ho'u ho'okwe. Hygwyata atd voi
ho'okwe-rehe. Ombyaju peve ho'u ho'okwe.

20

Milro'y rehegwa nhe'é

1Upéi ahexa ave petel Nhandejary rembigwai
ogwejy ou-vy yvay-gwi. Ogwereko ramo opo-
py petel yvykwarusu hugwa e'y va'e roké
mbotyha. Petel calenagwasu inhapytiha, ipohyi
va'e ogwereko ave opo-py. 2 Ha oipyhy upe
tejujagwagwasu-pe, upe mboi yma va'ekwe
kunha ypy Eva-pe ombojejavyhare-pe upe
onhembotejujagwagwasu va'e, upe onhemomboi
va'e anhaygwasu voi. Satanas ave héry va'e voi.
Ha ojokwa ixupe hereko-vy mil ro'y peve. 3 Ha
upe-gwi Nhandejary rembigwai omondo ixupe
yvykwarusu-py opyta hagwa hugwa e'y va'e-py.
Upe rire hatd voi omboty heseve pono 0sé jevy
ponove ombotavy tavy rei yvypory Kweéry-pe.
Omboty—ma ixupe upe yvykwarusu hugwa e'y
va'e- py opa peve mil ro'y. Upe rire katu opa rire
mil ro'y anhay 0s€ jevy-ma ard. Upe yvykwarusu
hugwa e'y va'e-gwi omosé tel ndaha'éi hi'are
hagwa.

4 Pya'e voi ahexa jevy apyka rysy. Ha upe
apyka rysy-py ogwapy va'e ojohu-tama hekokwe-
rehe kente kwéry-pe. Upe-py ahexa ave heta
onhaka'd ete-ma va'ekwe nhe'd marangatukwe.
Anhetegwa Hesu remimombe'ukwe omombe'u
eterei va'ekwe. Nhandejary nhe'¢ omombe'u
mbe'u ave va'ekwe. Nohenduséi va'e onhaka'd
ete-ma va'ekwe petei tei-pe ixupe kwéry. Ha'e
kwéry nomboetéi voi va'ekwe mymba vaigwasu
ete rekoporuha-pe. Ha'anga-pe ave nomboete
reiry va'ekwe ha'e kwéry. Ndogwerekoi voi
va'ekwe ave osyva-rehe opo apyape ari ave.
Oikove jevy-ma Cristo ndive oiko ave mburuvixa
ramo omanda hagwa onhondive mil ro'y peve.*
5 01 ave heta omano va'ekwe ne'ird vyteri oikove
jevy va'erd, ha'ard-vy rei oiko ard. Upe mil ro'y
peve Hesundive nomandai ard ha'e oiko-vy. Hesu-
rehe ojejuka uka va'ekwe oikove jevy ranhe va'e
kwéry onhypyri jevy-ma va'erd nhane moingove
jevyha 6ra-py. 6 Ovy'a ete voi va'era imarangatu
va'e kwéry onhypyrii jevy-gwi nhane moingove
haty. Nomanovéi-ma va'erd ha'e kwéry. Oiko
joty ard pa'i-rami Hesu Cristo pytyvoha ramo ha
Nhandejary Tupa pytyvoha ramo ave. Ha oiko ara
Hesu Cristo ndive mil ro'y peve mburuvixa ramo
oiko va'e hikwai.

Anhaygwasu-pe Nhandejary omondo
tatagwasu-py ohasa asy hagwa apyre'y gward

7-8 Anhaygwasu 0sé jevy ara mil ro'y rire ojapo
vai hagwd. Osé jevy va'erd yvykwarusu on-
hemboty hagwe-gwi ombotavy jevy hagwa entéro

* 20:4 Dn7.9,22,27

yvypOry kwery opa opa ruplgwa kwery -pe. Hesu
reroviaha e'y va'e-pe, hese ija'e'y va'e-pe, Gogue
pygwa kweéry-pe, Magogue mygwa kwéry-pe om-
botavypa jevy va'erd. Anhaygwasu omboaty
ara heta heta va'e yvy ku'i-rami etei onhorair®
hagwa mo'a. Kwarahy resé-gwi, ka'aru-gwi, ara-
popy popy-gwi omboaty aty ard heru-vy onho-
raird hagwa mo'a. 9 Gwi Nhandejary-rehe ojerovia
va'e kwéry oimeha-rupi, entéro yvypory kwéry os-
arambipa hikwai ogweroajere ijoko-vy mo'a ixupe
kwéry. Tetd Nhandejary rembihayhu va'e jere-
rupi ave. Ndojapoi joty gwembiapo vairagwe.
Nhandejary ombou yvay-gwi tata ohapypa ete
ixupe kwéry. 10 Upe-ma ramo yvypory mbotavy-
hare, anhaygwasu-pe Nhandejary omondo ombo-
hasa asy hagwda-py. Tatagwasu oiha-py omondo
ixupe. Ita omboykupa va'era heseve ave tata-py
ombohasa asy voi hagwa ixupe. Upe-py omondo-
ma va'ekwe upe mymba vaigwasu ete va'e-pe hes-
egwa nhe'e¢ mombe'uhaty-pe ave ohasa asy meme
hagwa. Ndopéi ard voi ixupe mba'asy. Ary, pyhare
peve ohasa asy asy ard apyre'y gwara.

Yvy yvay ave okanhymba rire Nhandejdry
ohekojohu va'erd enterove-pe
11 Ahexa ave apykagwasu mburuvixagwasu
pegwa moroti va'e. Hi'dri ol ogwapy va'e Tupa
Nhandejary. Upe-py ogwapy jave ogwahé-ma
hi'6ra yvy opa hagwa, yvay ave opa hagwa. Avave
ndohexavéi-ma va'erd ary yvy ave. Ha opaete.
Ndajahexavéi-ma va'era.
12Upe jave ahexa-ma ave upe-py entéro omano
va'ekwe ojoparapa onhembo'y oi-vy Nhandejary

rovagwy-py. Oipe'a heta kwatiagwasu. Pe-
tel kwatia-rehe oi Nhandejary-rehe ojerovia va'e
kwéry réry. Hekove ijapyre'y reheve oiko hagwa
upe-py omoi uka va'ekwe héry kwéry upe kwatia-
py. Ha ambue kwatia-rehe katu héry kwéry ndive
ohai hembiapokwe pokwe-rehe ojerovia va'e,
ojerovia e'j va'e kwéry gwive rekohagwe. Omano
va'ekwe gwive Nhandejary hembiapokwe pokwe
ojohu hese kwéry. Upe kwatia-rehe ojehaipa ete
voi kente kwéry ojapo va'ekwe gwive. Ohekojohu-
ma voi ixupe Nhandejary. 13 Ygwasu-rupi omano
va'ekwe ave ogwahé Nhandejary rovagwy-py. Ha
entéro omano va'ekwe rendaty-gwi 0sé sémba
okwa-vy. Nhemokanhy ngatu haty-gwi ogwahé
hikwai Nhandejary rovagwy-py. Ha enterovéa-
pe, petel tei-pe Nhandejary ohekojohu hembiapo
vai vaikwe-rehe. 14 Omano va'ekwe rendaty og-
werova uka-ma omombo tatagwasu-py. Ay ae
katu ndoikovéi-ma va'erd nhemano. Upe tatag-
wasu nhane moingove e'fha voi. Nhane mokanhy
ngatu haty voi. 15 Ha entéro va'e réry ndoikoi
ramo Nhandejary kwatia-rehe hekove ijapyre'y
reheve oiko hagwd, Nhandejary omondo va'era
ixupe ohasa asy hagwa-py upe tatagwasu-py oiko
hagwa.

21

Yvy ipyahu va'e, yvay ipyahu va'e ave rehegwa
nhe'é

1 Upe rire ojehexa uka xe-vy yvy ipyahu va'e

ary ipyahu va'e ave. Ary oiko-ma va'ekwe yvy

ave, ygwasu ave ndaiporivéi-ma.” 2 Ahexa-ma
katu Nhandejary ombosako'i va'ekwe tetd hese
ojerovia va'e pegward. Tetd imarangatu ete va'e
upe va'e. Héry va'e Jerusalém ipyahu va'e. Qu va'e
Tupd Nhandejary-gwi. Ojegwa jegwa pord pora
verei voi. Kunhatal onhemonde pord omenara
ha-py ogwah@&ha vérami voi upe tetd.* 3 Upe jave
Nhandejary apykagwasu ypy-gwi ombou nhe'é.
Onhe'é hatd ramo ahendu he'i:

—Ay katu Nhandejary oiko-tama kente kwéry
pa't-rupi. Ha peé kwéry peiko-ta Nhandejary
re'yi ramo. Nhandejary Tupa tee va'e oiko-ta
pene ndive kwéry. Oiko-ta pende Jary ramo.”
4 Nhandejary oikyty-ta pendéhegwi pende resay
ponove hagwa pene rasé. Upe-py ndoikovéi-tama
omano va'e, ndoikovéi-tama onhemboasy va'e,
ojahe'o va'e. Mba'asy rasy ave nohendu mo'avéi-
ma upe pygwa. Yma oiko va'ekwe gwi va'ekwe
opa-ma, ohasapa-ma, he'i apykagwasu ypy-gwi
ombou va'e onhe'8.*

5 Upéi Nhandejary ogwapy jave oapykagwasu
ari he'i:

—Ay ajapopa-ta ipyahu va'erd, he'i onhe'8-vy.

He'i ave xe-vy:

—Ehai katu ko va'e anhete teegwa voi ko ko
nhe'é. Ipora voi enterove ojerovia tee hese, he'i.

6Upéi he'ijevy:

—Ajapo japo va'erd gwive ajapopa-ma. Xe ko
mba'e ypyrii ramo voi aiko-ma xe va'ekwe. Ipaha
rire ave xe aiko joty. Mba'e nheypyriiha voi ko

* 21:1 15 65.17; 66.22: 2Pe 3.13  © 21:2 1s52.1;61.10  21:3
Ez37.27 * 21:4 Is 25.8: 65.19

xe. Mba'e paha voi ave ko xe. Upe ijy'uhéi
va'e-pe ame'é va'erd y oy'u hagwa. Ipy'apygwara
hekoverd ame'@ rei va'erd ixupe.” 7 Yvy pype oiko
jave xe-rehe ha-py onhembohekopyatd xéhegwi
ojehesa rerova e'y va'e-pe ame'é va'era ko heko
porard. Petel tel-pe ame'€ va'erd ko heko porara
amombe'u kuri nde-vy. Xe aiko ave ara hekojary
ramo ha ha'e kwéry oiko ave ard xe re'yi ramo.
8 Entéro heko vai va'e ae oho va'erd ohasa asy
hagwa-py. Entéro ipy'amiri va'e xe rape-rupi og-
wata hagwa, entéro xe rerovia e'fha, entéro mba'e
ojapo va'e ivai va'e, oporojuka va'e, teko ky'a-py
oiko va'e, mohdy ojapo va'e, omboete va'e ta'anga-
pe, Tup@ Nhandejary e'y va'e-pe, ha entéro ijapu
va'e oho ard ohasa asy hagwa-py. Oiko asy ara
tatagwasu-py ita omboykupa va'erd hese. Upe
tatagwasu yvypory ombohéry rei nhane mokanhy
ngatu haty ave, he'i xe-vy Nhandejary ahai hagwa.

Jerusalém tetd ipyahu va'e rehegwa nhe'é
9Upe-ma ramo upe sete marany'y ogwereko va'e
pa'li-gwi ou petei va'e xe renda-py. Ou ramo he'i
Xe-vy:

—Eju katu ahexa uka-ta nde-vy upe Ovexa Ra'y
ramigwa va'e re'yira. Hembireko vérami oiko
meme ard indive he'yi kwéry, he'i xe-vy.

10 Upéi Nhandejary Tupa Nhe'é Marangatu tee
va'e xe mo'arandu-ma xe reraha hagwa yvy-
atyrusu ijyvate va'e ari ohexa uka hagwa xe-vy.
Upe ijyvate va'e ari-gwi ohexa uka xe-vy Jerusalém
tetd. Imarangatu tee va'e voi upe tetd. Ou
ramo Tupd Nhandejary-gwi yvay-gwi ou upe va'e.

* 21:6 1s55.1

11 Ipora eterei voi. Nhandejary mba'egwasuha
reheve omimbipa upe tetd pyahu. Ita kyra
rendy ramigwa jaspe héry va'e-rami omimbi pora
va'e. 120nhemboty ijerekwe-rupi oipemimba teta
jerekwe okéra kéraja mate oheja. Yvate peve hata
va'e-py omboty. Doze oké oi. Ijyke-rehe meme
ol inhangarekoha Nhandejary rembigwai. Doze
ol inhangarekoha. Dozegwa réry oi ave ojehai
oké ari. Petel tei Israel ra'y amyri kwéry réry oi
okégwasu-rehe. He'yi tee pegward. 13 Mbohapy
hapy hoké. Hoké jova jovaipa voi upe teta.
Kwarahy resé ha-koty ol mbohapy. Ka'aru-koty oi
mbohapy. Arapopy-koty oi mbohapy ave. Ary yke-
koty ol mbohapy ave.

14 Upe tetd ogweroajere ijokoha. Igwy-py oi
ipytahoha, doze ita va'e. Ojehai hese doze héry
ave. Ovexa Ra'y ramigwa va'e remimondokwe
réry.

15 Upe Nhandejary rembigwdi onhe'é va'e xe-
vy ogwereko oyvyra ramigwa ouro-gwi ijapopyre
oipapa hagwa upe tetd, hoké ave. Ijerekwe re-
hegwa ave oipapa hagwa upe tetd. 16 Ipekwe-
rami joty ipukukwe. Upe Nhandejary rembigwai
oipapa ramo oyvyra ramigwa-py otopa hese:

—Dois mil e duzentos quildmetro ipukukwe, he'i
hese.

Ha ipekwe ijyvatekwe ave peteixante ave.
[jyvatekwe-py ave ogwereko dois mil e duzentos
ave. 17 Oipapa ave ijokoha ha otopa sessenta e
quatro metro ipekwe Nhandejary rembigwai yvay
pygwa kwéry oipapaha-rami. 18 Upe ijyke-rupi ol

va'e ijjokoha katu ojejapo ita kyra omimbi va'e-
gwi, héry va'e jaspe-gwi. Ha upe tetd katu ouro
tee gwigwa omimbi voi va'e. 19 Ha ijere rehegwa
ojoko va'e katu ojejapo heta ita kyra jegwa jegwa-
gwi. Ita hepyve pyve va'e-gwi voi ojejapo va'ekwe.
[jepytahoha ypykwe ita kyra jaspe hesaka tee
va'e. Ijepytahoha imokdiha ita kyra safira hovy
ete va'e. Ijepytahoha imbohapyha ita kyra agata
pykasu ragwe hovy endy-rami va'e. Ijepytahoha
inhirundyha ita kyra esmeralda hovy ete va'e.
20 I]epytahoha icincoha ita kyra sarddnia hesa'yju
pytd va'e. Ijepytahoha iseisha ita kyra sardio pyta
ete voiva'e. ]j epytahoha iseteha ita kyra crisolito
hesa'yju endy va'e. [jepytahoha hi'oitoha ita kyra
berilo hovy ete va'e. [jepytahoha inoveha ita kyra
topazio hesa'yju va'e. Ijepytahoha idezha ita kyra
crisdpraso hovyngy va'e. Ijepytahoha hi'onzeha
ita kyra jacinto hesa'yju pytd va'e. Ijepytahoha
idozeha ita kyra ametista pyta ete va'e. Ita hepyve
pyve va'e-gwi voi ojejapo va'ekwe ipytahoha
kwéry.

21Upe doze okeé va'e ojejapo va'ekwe doze hepy
eterei va'e pérola—gwi. Ita kyra moroti tee hendy
rovy sa'yju va'e voi pérola. Petel pérola oiporu
va'ekwe ojapo hagwa petel oké. Upéixa oiporu
doze pérola ojapo hagwa doze oké. Ha ojegwata
hagwa upe tetd-rupi ojapo va'ekwe ouro tee-gwi.
Hesaka pora va'e-gwi ojejapo va'ekwe.

22 Ndahexai ni petel Nhandejary-pe nhamboete
haty upe tetd-my. Nhandejary ae oiko upe-py ha'e
Tupa ipu'aka tee va'e, Ovexa Ra'y ramigwa va'e
ave oiko upe-py. Upéa-gwi nanhaikotevéiry nham-
boete haty-rehe nhane mandu'a meme hagwa

hese. Indivepa-ma nhaime. 23 Upe-py avave
noikotevéi va'erd ohesape va'e-rehe. Noikotevéi
va'erd kwarahy-rehe, jasy-rehe ave. Nhandejary
Tupa voi oiko upe-py. Ha'e voi opu'akaha reheve
omohembipepa va'erd gweko marangatu ete-py
upe-py. Ovexa Ra'y ramigwa va'e ave oiko upe-
py omohembipe ave hagwa. Upéa-rehe noikoteveéi
ard gwesape hagwa-rehe.” 24 Entéro yvypory opa
opa rupigwa gwive oiko ard ha'e hendy-rupi.
Gwi mburuvixagwasu kwéry ome'émba-ma va'era
ixupe omba'egwasukwe. 25 Upe ok&-ma onhem-
boty e'§ va'e voi. Ary ramo jepe nonhembotyiry.
Ha ndoikdiry pyhare. Ijojapa rei voi ary. Upéixa-
gwi nonhembotyi oké. Oké nandi va'e voi upe
va'e. 26 Ha opa tetd tetd gwigwa otuvixakwe
reheve, opu'akakwe reheve omboete ard Nhan-
dejary-pe. Ome'dmba omba'e retakwe. Gwem-
bihayhukwe gwemiakate'jgwe ave opa ome'émba
va'erd. Ojéupe omboete va'ekwe ohesa rerova
va'erd Nhandejary-rehe.”

27 Upe-py ndoikéi va'era ipoti tee e'y va'e. Gwi
hembiapo vai va'e ave ndoikéi va'erd. Ijapu va'e
ndoikéi va'erd. Upe-py Cristo-rehe ojerovia tee
va'e mante oike ard. Héry oi va'e Ovexa Ra'y
ramigwa va'e kwatia-rehe hekove oiko hagwa

apyre'y. Ha'e kwéry mante oike ara upe-py.”

1 Ohexa uka ave xe-vy Nhandejary rembigwai
yvay pygwa y reko ete oporomoingove va'e,

* 21:23 1s60.19 © 21:26 Is60.11 = 21:27 Is52.1; 1 Co 6.9-10;
G15.19-21; Ef5.5

hesaka pord va'e. Osé va'e Nhandejary apykag-
wasu gwy-gwi, Ovexa Ra'y ramigwa va'e apykag-
wasu gwy-gwi. 2 Ha ohasa osyry-vy tetd mbyte-
rupi. Ha upe mokdive y rembe'y-py ojoovai oi-vy
yvyrarakdyva'y. Upe yva ho'uva'e oikove ard opa
e'y reheve. Petei jasy jasy meme hi'a. Doze-ma
ol hi'a petei ro'y-py. Ha hogwe katu oiko yvypory
pohard omohesdi hagwa ixupe kwéry.

3 Ndoikdi ard upe-py Nhandejary rembihayhu
e'y va'e. Upe-py ol ard Nhandejary, Ovexa Ra'y
ramigwa va'e ave oapykagwasu ari. Ha en-
terove omboete va'erd ixupe. Heroviaha kweéry
gwive omomba'egwasu va'erd ixupe imboete-vy.
4 Enterove ohexa ard Tupd Nhandejary rova-pe.
Ha héry katu ol ara isyva kwéry-rehe. 5 Upe-
py ndoiko mo'dvéi pyhare. Upéixa-gwi avave
noikotevéiry tataendy-rehe, kwarahy rendy-rehe
ave. Nhandejary Tupa omohembipe jojapa ara
ixupe kwéry. Hembipe-py mante oiko va'erd gwe'yi
kwéry ndive. Nhandejary ndive ha'e kwéry oiko
meme-ma va'erd mburuvixagwasu ramo apyre'y
gwara.

Hesu ou jevy-tama ora rehegwa nhe'e.

6 Upéi katu Nhandejary rembigwai he'i jevy xe-
vy:

—Anhete teegwa voi ko nhe'é. Ipora jarovia tee
voi hese, he'l. —Tupa tee va'e omombe'u va'ekwe
onhe'é-py omombe'u va'ety kwéry-pe oiko va'era-
rehe. Ay ombou-ma katu gwembigwai yvay-gwi
omombe'u hagwa ko'ad va'e ojehu-tama va'e-rehe.
Ndahi'arevéi-ma voi oiko hagwa, he'i.

7—Xe ko aju jevy-tama voi, he'i Hesu. —Ovy'a
va'erd Nhandejary remimbota ojapo va'e, inhe'é-
py oiko va'e. Ko kwatia nhe'd ndahi'aréi oiko
hagwa nhe'é-py oiko va'e gwive ovy'a-ma va'erd,
he'i Hesu.

8 Xe, Jodo, Nhandejary rembigwdi tee va'e ko
ahendu ahexa ave ko'd va'e gwive. Upéa-rehe
anhesti Nhandejary rembigwai yvay pygwa
renonde-py amboete hagwd mo'd ixupe, ha'e
ohexa ukapa-gwi xe-vy entéro mba'e. 2 Ha'e katu
he'i xe-vy:

—Ani erenhesil tel xe-vy xe mboete hagwa, he'i
xe-vy. —Nhandejary Tupd-pe ae katu emboete.
Xe ko ne irti voi. Nhandejary nhe'é-py omombe'u
va'ety kwéry irti ave ko xe. Entéro va'e opy'apy
gwive ogwerovia tee-ma ko Nhandejary nhe'€ ere-

hai va'e kwatia-rehe inhirt ave ko xe. Ani xe
mboete. Nhandejary Tupd-pe ae emboete katu,

he'i xe-vy. 10 —Ani ereha'ard are are tel ere-
mombe'u hagwa ko ojehu va'era. Ndahi'arevéi-ma
voi oiko va'erd. 11 Upe ojapo va'e gwembiapo vai
meme tojapo joty oiko-vy ivai va'e. Heko ky'a va'e
toiko joty kuri teko ky'a-py. Heko pord meme va'e
taheko pord meme joty ave. Heko marangatu va'e
taheko marangatu meme joty, he'i xe-vy.

12 —pehendu katu, he'i Hesu Cristo. —Xe aju
jevy-tama. Aru-tama enterovéa-pe ixupe gward
hembiapo apo repykwe.” 13 Xe ko mba'e ypyrii
ramo voi aiko-ma va'ekwe. Ipaha rire ave xe aiko
joty. Mba'e nheypyriiha voi ko xe. Mba'e paha

* 22:12 15 40.10; 62.11; S128.4

voi ave ko xe. Xe voi mba'e nheypyrii ramo aiko,

ipaha ramo ave aiko xe, he'i Hesu 6jehe.”

14 —Heko vy'a va'erd ipy'a poti va'e. Oao
omongy'a e'y va'e-rami oiko. Ha'e kwéry oike
va'erd Nhandejary retd-my indive oiko hagwa,
yva aju oporomoingovehaty ho'u hagwa, ha oike
hagwa oké-rupi, he'i.

1501 va'era oike €'y va'erd. Jagwa reko-rami
oiko va'e ndoikéi va'erd. Mohdy ojapo va'e ndoikéi
ave va'erd. Teko ky'a-rupi oiko va'e ndoikéi va'era.
Oporojuka va'e, omboete va'e ta'anga-pe tupa tee
e'y va'e-pe ndoikéi ave va'erd. Heko apu va'e
ndoikéi ave va'erd. Oporombotavy va'e, onhe'é rei
va'e ave ndoikéi ave va'erd. Oka-rupi rei okwa
va'erd hikwai. Ndoikéi va'erd upe-py, he'i.

16 —Xe ko Hesu Cristo voi. Amondo kuri xe
rembigwai yvay-gwi omombe'u hagwa nde-vy er-
emombe'u jevy hagwd Nhandejary-pe omboete
haty haty-rupi okwa va'e-pe. Xe ko xe rembypy
voi mburuvixagwasu Davi. Inhemonha joapyri
pyrire voi ko xe. Jasytata ko'é reruha hembipe
pord va'eramigwa voi ko xe. Xe ajujevy-tama, he'i
Hesu.

17—FEju katu, he'i ha'ard-vy okwa va'e gwive.
Ha Nhe'é Marangatu tee va'e ave.

—Eju katu, he'i ixupe.

Koanhe'é@ renduha ave:

—Eju katu, he'i ave ara ixupe.

Upe ijy'uhéi va'e gwive tou katu. Upe y oporo-
moingove va'e hoy'use va'e tou ave katu. Ome'é
rei va'erd ou va'e-pe. Upe y omboy'u rei va'era
ixupe kwéry,™

* 22:13 1s44.6:48.12  22:17 Is55.1

Kwatia nhe'épahard ohai Jodo
18 Xe, Jodo, amombe'use entéro ko kwatia nhe'é
ohendu va'e-pe gwive. Ko kwatia nhe'é nhane

mo'arandu nhane renonderd-rehe. Ani tei ere-
moi ambue va'e. Erehe]a joty koxagwa voi. OI

ramo gwi omolve va'e, petel nhe'€ jepe oaka-
gwi rei omoive ramo, anhete tee voi Nhandejary
ombohasa asy ara ixupe. Ko kwatia-rehe ojehai
va'ekwe marany ombou ard ixupe. 19 Oipe'a va'e
ave ko kwatia nhe'é nhane renonderad rehegwa
nhe'é-gwi oipe'a ramo petel nhe'é jepe Nhan-
dejary ave oipe'a va'erd ixugwi ima'erdgwe yvay
pygwa. Yva aju oporomoingove va'e oipe'a ard
ixugwi. Ndo'ui ard voi. Ndoikéi ave va'erd tetd
marangatu-py. Henonderd poraragwe ko kwatia-
rehe ojehai va'ekwe oipe'a-ma va'erd ave ixugwi.
Oima'erégwepe apava'erd ixupe

20Ko va'e oikwaa uka va'e he'i:

—Ndaxe arevéi-ma voi aju jevy hagwa, he'i.
Ha xe ave ha'e:

—Eju katu xe Jary Hesu, ha'e joty ixupe.

21 Nhandejary Hesu tapende rexakwaa pora rei
katu enterovéa-pe. Amém

